
Година XCIX Број 2
Библиските лекции претставуваат програма за секојдневно тематско проучување на 
Божјото Слово, заснована само на Библијата и Духот на пророштвото, без додатни 
коментари. Прашањата се така формулирани што овозможуваат директен и концизен 
одговор. Зборовите во заграда се додадени поради појасно разбирање на контекстот и 
потечно читање. Проучувањето на дадените теми со помош на цитираните дела е мошне 
препорачливо.

„Библиската поука не треба
да се проучува со фрлање 
на еден брз поглед врз 
нејзиниот текст во сабота 
наутро, туку поуката за 
следната седмица треба 
внимателно да се проучи 
во сабота попладне, а потоа 
секојдневно да се повторува
и расветлува во текот на 
седмицата. Така поуката 
ќе се вреже во нашата 
меморија како богатство кое
никогаш нема целосно да 
се загуби“. - Воспитување 
251.252.

Како што проблемот со гревот на планетата Земја ескалира и води кон 
влошување на состојбата во општеството непосредно пред Христовото 
доаѓање, од непроценливо значење е Божјиот народ да гледа кон Исус – не кон 
нештата што се гледаат, туку кон она што не се гледа, кон вечните реалности. 
Така, овој квартал, учениците од саботните училишта ширум светот ќе 
продолжат со вториот дел од серијалот Ризници на вистината, „Посветли 
зраци на светлината“. 

Насекаде владее беззаконие и конфузија, така што навистина ни е потребна 
Божја помош за да знаеме каде да одиме во животот. Ни треба морален компас. 
Еден писател го споредил обидот да се промени Божјиот закон со старата 
злобна практика на вртење на  патоказ во погрешна насока поставен на важна 
раскрсница каде што се спојуваат два патишта. Збунетоста и тешкотиите што 
оваа практика често ги предизвикува беа големи.   

„Бог подигнал патоказ за оние кои патуваат на овој свет. Едната стрелка на 
тој патоказ укажува на доброволна послушност кон Творецот како пат кон 
среќа и живот, додека другата покажува дека непослушноста е пат кој води 
кон беда и смрт. Патот кон среќата е јасно назначен како пат кој води кон 
градот засолниште во старозаветниот период. Меѓутоа, во еден тажен период 
од човечката историја, големиот непријател на сето добро го свртел патоказот 
и мнозина отишле по погрешен пат“ – Пророци и цареви, 179. 

„Исус Христос е единствениот Спасител на човечкиот род - и ние се 
преобразуваме проучувајќи го Него и спроведувајќи го во живот Неговиот 
закон со силата што Тој ни ја дава. „Така (Исус) го живеел Божјиот закон 
и со Својот пример покажал како треба да му се покоруваме на истиот“ – 
Копнежот на вековите, 649. 

Сѐ е направено за да нѐ подготви за вечноста ако соработуваме со Неговиот 
Дух за да ни даде ново срце — нов ум. Со одвојување на нашите приврзаности 
од овој свет и прицврстувајќи ги за Христа на небото, развиваме нова цел во 
животот, со поглед на вечноста.

„Бог, кој го мрази гревот, ги повикува оние кои тврдат дека го држат Неговиот 
закон да се одвратат од секакво беззаконие. Занемарувањето да се покае и 
да ја слуша Неговата реч ќе има исто толку сериозни последици за Божјиот 
народ денес, како истиот грев за древниот Израел“ – Знаците на времето, 12. 
февруари 1880. година.

„Сатаната постојано настојува да ја затемни славата на идниот свет и сето 
внимание да го насочи на работите на овој живот. Тој се труди сè да прилагоди 
така што нашите мисли, нашата грижа и нашиот труд толку ќе ги преокупира 
со тоа што е земно за да не ја видиме и да не ја сфатиме вредноста на вечната 
реалност. Светот и неговите грижи го зазеле најважното место, додека Исус 
и она што е небесно добиле многу малку место во нашите мисли и чувства. 
Ние треба  совесно да ги извршуваме сите должности во секојдневниот живот, 
но исто така е важно пред сè друго да ја негуваме светата наклонетост кон 
нашиот Господ Исус Христос“ – Адвентен дом, 404.  

 Оддел на Генералната конференција за Саботна школа

Предговор

Сабота, 1. април 2023

Дар во првата сабота за црквата во 
Порт Морезби, Папуа Нова Гвинеја

Сместена источно од Индонезија и 
северно од Австралија, Папуа Нова Гвинеја 
често се нарекува една од последните 
светски граници, последниот рај. Често се 
нарекува и земја на неочекуваното. Папуа 
Нова Гвинеја е прекрасна земја - богата с о 
природни ресурси, место каде мисионерите, 
лекарите и рударите одат, но и земја која ретко ја 
посетуваат туристите. Како земја во развој, со огромна културна и јазична 
разновидност, во Папуа Нова Гвинеја се зборуваат над 800. различни јазици, 
најмногу јазици што се зборуваат во која било земја во светот!

Реформното движење на Адвентистите на седмиот ден е организирано 
овде во 1998. година и го фалиме Бога што добрата вест оттогаш се прошири 
во многу нови области во северните и ридските провинции на земјата. Во 
многу региони каде во минатото постоеле вештерство и пагански практики, 
сега имаме организирани цркви и групи.

Веќе неколку години, во срцата на нашите браќа гори желбата да се 
продолжи делото во јужните делови на земјата. Порт Морезби, главниот 
град на Папуа Нова Гвинеја, се наоѓа на југ и главно се пристапува по 
воздушен или морски пат, поради планинскиот терен и немање добри 
патишта. Во 2019. година еден проповедник беше префрлен од северот на 
Папуа Нова Гвинеја во областа Порт Морезби и организираше нова мисија 
за следење на делото и воспоставување на работата околу главниот град. 

Според бројот на рецензии во светот, Порт Морезби е меѓу 
најнепогодните градови за живеење во светот. Кражбите, грабежите и 
насилствата се чести во овој град и нашите браќа го искусија тоа од прва 
рака додека го унапредуваа Божјото дело овде. За работата успешно да оди 
напред, постои голема потреба од имот на безбедно место за изградба на 
светилник на Господа во овој дел од Неговото лозје. Сфаќаме дека Божјата 
милост е голема и дека треба да се допре до многу души во последните 
часови од историјата на оваа земја, дури и во големите градови како 
Ниневија! Затоа ве замолуваме да ни се придружите во оваа работа и 
великодушно да придонесете за да може да се подигне овој светилник и 
работата да напредува. „Нека Му оддадат слава на Господ, похвалата Негова 
нека ја разгласат по островите“ (Исаија 42:12). Се молиме Бог изобилно да 
ве благослови!

Вашите браќа и сестри од Јужната мисија на Папуа Нова Гвинеја

 1. лекција        Сабота, 1. април 2023.

Комуникација со Бога
„И тоа е увереноста, која ја имаме пред Него, дека ако побараме 

нешто по Неговата волја, Тој нè услишува. А кога знаеме дека ни 
услишува што и да побараме, знаеме дека ќе добиеме, што и да сме 
побарале од Него“ (1 Јованово 5:14,15).

„Молитвата е отворање на срцето пред Бога како на пријател. Не 
затоа што би било неопходно да Му откриеме што сме, туку да се 
оспособиме себеси да Го примиме. Молитвата не Го симнува Бога кај 
нас, туку нас нè воздигнува кај Него“. – Патот кон Христа, 93.

 
ПРЕДЛАГАМЕ ДА ПРОЧИТАТЕ:                     Патот кон Христа, 93–104.

Недела           26. март

1. ПРИМЕР НА МОЛИТВА
а. Зошто е толку важно да останеме во контакт со нашиот 

Спасител? Јован 15:4-7; Изреки 18:24.
_______________________________________________________________________ 

„Бог ни зборува преку природата и откровението, со Своето 
провидение и влијанието на Својот Дух. Но сето тоа не е доволно; 
неопходно е ние пред Него да го отвориме и своето срце. За духовно да 
живееме и да имаме духовна сила, мораме да одржуваме вистинска 
врска со нашиот небесен Отец. Нашите мисли можат да се занимаваат 
со Него; можеме да размислуваме за Неговите дела, доказите на 
Неговата милост, Неговите благослови, но сето тоа сè уште не е во 
потполна смисла на зборот, одржување на врска со Него. За да стапиме 
во врска со Бога, мора да посакаме да Му раскажеме нешто од нашиот 
вистински живот“. – Патот кон Христа, 93.
    
б. Бидејќи учениците честопати го гледале Исуса како сериозно се 

молел, што барале од Него да ги научи и каков пример им дал 
Тој? Лука 11:1; Матеј 6:9-13.

в. Дали овој пример на молитва требаше само да се запамети и 
да се повторува одново и одново? Кои други поуки можеме да 
научиме од ова упатство? Матеј 6:7.

Понеделник              27. март

2. ОБРАЌАЊЕ И ПОКЛОНУВАЊЕ
a. Што можеме да разбереме од воведните зборови од овој 

пример на молитва „Оче наш“? Римјаните 8:15-17; Јован 20:17.

„Оние кои го примаат Христа како личен Спасител не се напуштени 
како сирачиња, сами да го носат товарот на животот. Тој ги прима како 
членови на небесното семејство; ги повикува да го наречат Неговиот 
Татко свој Татко. Тие се Негови ‘малечки’, мили на Божјото срце, 
поврзани со Него со најнежни и најтрајни врски. Тој чувствува огромна 
нежност кон нив, која го надминува сето она што нашите родители 
го чувствувале кон нас во нашата немоќ, како што божественото го 
надминува човечкото“. – Копнежот на вековите, 327.

б. Која друга важна улога има Бог освен пријателскиот израз 
„Оче наш“? Псалм 5:1,2.

в. Според следниот дел од оваа молитва, која важна точка треба 
прво да ја истакнеме, пред да побараме од Бога помош? 
Псалм 140:13; 92:1.

„’Благодарете за сè, зашто таква е волјата Божја во Христос Исус 
спрема вас’ (1 Солунјаните 5:18). Овој налог е уверување дека дури и 
она што изгледа дека е против нас, сепак ќе послужи за наше добро. Бог 
не би барал од нас да бидеме благодарни за нешто што би било на наша 
штета“. – Здравје и среќа, 255.

в. Како примерот на Јосафат ја открива важноста на пофалбата 
и благодарноста - дури и среде битка? 2 Летописи 20:1-30 (6-
12,21,22).

„Ние мораме да се собираме околу крстот. Христос, и тоа распнат, 
треба да биде предмет на нашите размислувања, разговори и нашите 
најрадосни чувства. Треба да го паметиме секој благослов што сме го 
примиле од Бога, и кога ќе ја сфатиме големината на Неговата љубов, 
би требало доброволно сè да ѝ довериме на раката, која за нас била 
прикована на крст.

Душата може да се приближи до Небото на крилјата на славопоите. 
Бога го слават со песна и со музика во небесните дворови и додека 
ја изразуваме нашата благодарност, ние го усогласуваме нашето 
богослужение со богослужението на небесните чети. ‘Мене ме почитува 
оној, кој принесува жртва благодарница!’ (Псалм 50:23). Да дојдеме 
радосно и со стравопочит пред нашиот Творец, со ‘славопои и пеење на 
песни’ (Исаија 51:3)“. – Патот кон Христа, 103,104.

Вторник              28. март

3. МОЛБА И ЗАВРШЕТОК
а. Иако имаме свои земни потреби, како на пример нашиот 

секојдневен леб, која духовна молба секогаш треба да биде 
наша примарна грижа, дури и пред нашите земни потреби? 1 
Царевите 17:12-14; Јован 6:48; 14:13,14; 15:7.

„Ние можеме да живееме свет живот само ако го примиме животот 
кој заради нас е жртвуван на голготскиот крст. Тој живот го примаме 
ако ја прифатиме Неговата Реч и ги извршуваме оние нешта кои Тој 
ги заповедал. На тој начин стануваме едно со Него“. – Копнежот на 
вековите, 660.

„Меѓутоа, да се молиме во Исусово име значи многу повеќе отколку 
да го споменеме Неговото име на почетокот и на крајот од молитвата. 
Тоа значи да се молиме според Исусовиот ум и дух, верувајќи им на 
Неговите ветувања, потпирајќи се на Неговата благодат и творејќи ги 
Неговите дела“. – Патот кон Христа, 100,101.

б. Бидејќи главната цел на молитвата е од духовна природа, кое 
конкретно барање никогаш не треба да се заборави? Лука 
11:4; Матеј 26:41.

„Бидејќи биле совладани од сонот, учениците слушнале малку од она 
што Христос и небесните гласници меѓусебно зборувале. Бидејќи не 
останале будни и не се молеле, тие не го примиле она што Бог сакал да им го 
даде, сознанието за Христовите страдања и славата која ќе настапи потоа. 
Тие го пропуштиле благословот што можеле да го добијат учествувајќи 
во Неговото самопожртвување“. – Копнежот на вековите, 425. 
  „Бог секогаш ги предупредувал луѓето на претстојните казни. Оние кои 
верувале во Неговата вест за тоа време и кои постапиле според својата 
вера, во покорност на Неговите заповеди ги избегнувале казните кои ги 
снашле непослушните и неверните“. – Копнежот на вековите, 634.

 „Петар сам го подготвил патот за својот голем грев со тоа што спиел, 
тогаш, кога на Христово барање требало да бдее и да се моли. Сите 
ученици претрпеле голема загуба поради тоа што спиеле во тој критичен 
момент. Христос знаел низ каква огнена проба ќе поминат. Знаел како 
сатаната ќе настојува да ги парализира нивните сетила, така што нема да 
бидат подготвени за пробата. Заради тоа им упатил опомена. Кога тие 
часови во градината би ги поминал во бдеење и молитва, Петар не би бил 
оставен да се потпира на својата слаба човечка сила. Тој не би се откажал 
од својот Господ. Кога учениците би бдееле со Христа во Неговите душевни 
страдања, тие би биле подготвени да ја издржат сцената на Неговото 
страдање на крстот. Тогаш, до одреден степен би ја сфатиле природата на 
Неговите натчовечки страдања“. – Копнежот на вековите, 713.

Среда            29. март

4. ОДГОВОРИ НА МОЛИТВАТА
а. Кои се некои од главните причини поради кои не секогаш ги 

добиваме одговорите на нашите молитви на кои се надеваме? 
Јаков 4:3; Псалм 66:18; Изреки 28:9. 

„Ако негуваме беззаконие во своето срце, доколку цврсто се држиме 
до било кој познат грев, Господ нема да не услиши; но молитвата на 
потиштениот покајник секогаш ќе биде прифатена. Кога ќе ги исправиме 
сите зла за кои сме свесни, тогаш можеме да бидеме убедени дека Бог 
ќе одговори на нашите молби. Нашите сопствени заслуги никогаш нема 
да нè препорачаат на Божјата наклоност; ние ќе се спасиме со Христовата 
достојност, ќе се исчистиме со Неговата крв; но сепак и самите мораме 
нешто да придонесеме, мораме да ги исполниме условите за да бидеме 
прифатени“. – Патот кон Христа, 95.

„О, колкумина ги губат толку скапоцените благослови на здравје и 
духовни дарови кои Бог им ги подготвил! Има многу души кои со сите сили 
се трудат да задобијат големи победи и да примат посебна благодат за да 
можат да направат нешто големо. Тие чувствуваат дека мора постојано да 
се борат во агонија со молитва и солзи за тоа да го остварат. Овие луѓе ќе 
најдат мир, ако со молитва ја бараат во Светото Писмо јасната Божја волја 
и ако ја извршат без било какво воздржување или угодување на себе. Сите 
тие мачни напори, борби и солзи нема да им го донесат благословот за кој 
копнеат. Тие треба потполно да се одречат од себе. Тие мора да ја вршат 
задачата која им е доверена, користејќи се со обилните благодети што Бог 
им ги ветил на сите оние, кои бараат со вера“. – 9 Сведоштво, 165.

б. Што е потребно за да се добие одговор на молитвата — и зошто? 
Јаков 1:6,7. 

„Кога не го добиваме токму она што сме го барале, во времето во коешто 
сме молеле, и понатаму мораме да веруваме дека Господ нè чул и дека ќе 
одговори на нашите молитви. Ние сме толку подложни на заблуди и толку 
кусогледи што понекогаш го бараме и она што не би ни било на благослов, 
па така нашиот небесен Татко во Својата љубов ни одговара на молитвата, 
давајќи ни го она што ќе ни послужи за добро - она што и ние самите би го 
посакале кога нашиот поглед би бил божествено осветлен и кога би можеле 
реалноста да ја видиме онаква каква што е. Кога изгледа дека молитвите не 
ни се примени, мораме да се држиме за ветувањето; бидејќи времето за 
исполнување сигурно ќе дојде и ние ќе го примиме благословот што ни е 
најпотребен, но да се бара молитвата секогаш да биде услишена онака како 
што сме сакале и секогаш да го добиеме она што сме го барале, е вистинска 
дрскост. Бог е премногу мудар за да биде излажан и премногу добар за да 
им ускрати какво и да е добро на оние кои живеат праведно! И затоа без 
страв потпрете се на Него, дури и тогаш кога одговорот на вашите молитви 
нема да го добиете веднаш!“. – Патот кон Христа, 96.

Четврток                 30. март

5. МОЛЕТЕ СЕ БЕЗ ПРЕСТАНОК
а. Во секоја молитва, која важна точка треба секогаш да ја 

препознаеме и да бидеме подготвени да ѝ се покориме? 1 
Јованово 5:14,15.

„Ние смееме да бараме простување на гревовите, Свети Дух, природа 
слична на Христовата, мудрост и сила да работиме во Неговото дело, 
секој дар што Тој ни го ветил; потоа мораме да веруваме дека ќе примиме 
и да Му заблагодариме на Бога што сме примиле“. – Воспитување, 258.

б. Колку често треба да се молиме? Даниел 6:10; 1 Солунјаните 
5:18.

„Бог од никого не бара да стане испосник (пустиник) или калуѓер, 
да се повлече од светот за да се посвети на делата на богослужбата. 
Нашиот живот мора да биде сличен на Христовиот живот – меѓу 
планините и мноштвото. Оној што не прави ништо друго освен што 
се моли, набргу ќе престане да се моли или пак неговите молитви ќе 
се претворат во навика. Кога луѓето ќе се повлечат од општествениот 
живот, кога ќе се повлечат од подрачјето на својата христијанска 
должност и носењето на крстот, кога ќе престанат сериозно да работат 
за својот Учител, кој сериозно работел за нив, нема за што повеќе да 
се молат, немаат веќе поттик за молитва. Нивните молитви стануваат 
лични и себични. Тие веќе не можат да се молат за потребите на 
човештвото или за изградбата на Христовото царство, ниту пак да 
бараат сила за работа.“ – Патот кон Христа, 101.

в. Дали постојат посебни околности кои бараат каналот на 
комуникација секогаш да биде отворен и каков треба да биде 
нашиот став кога доаѓаме пред нашиот Творец? Неемија 2:4,5; 
Евреите 4:16.

Петок                               31. март 
ЛИЧЕН ПРЕГЛЕД НА ПРАШАЊАТА

1. Која била целта на примерот на молитвата со која Исус ги поучувал 
учениците?

2. Колку обожавањето и славењето се важни за нашиот Творец?
3. Иако земните потреби се важни, што сепак треба да ни биде приоритет? 
4. Кои се најголемите пречки за молитвата?
5. Колку е важно да се познава Божјата волја пред да се молиме за одредени 

работи? 

 2. лекција           Сабота, 8. април 2023

Не одложувајте повеќе
„И не жалостете Го Светиот Дух Божји, со Кој сте запечатени за 

денот на избавувањето“ (Ефесјаните 4:30).

„Совеста е Божјиот глас кој го слушаме среде судирот на човечките 
страсти; кога му се спротивставуваме на тој глас, ние го жалостиме 
Божјиот Дух“. – 5 Сведоштво, 120.

ПРЕДЛАГАМЕ ДА ПРОЧИТАТЕ:                   Копнежот на вековите, 537-541.

Недела            2. април

1. БАРАЊЕ ПОМОШ
а. Бидејќи сите згрешија и лишени се од славата Божја (Римјаните 

3:23), дали некој заслужува да биде оправдан? Јов 25:4-6.
_______________________________________________________________________ 

б. Како можеме да се спасиме ако не го заслужуваме тоа? Псалм 
55:16; Дела 2:21.

_______________________________________________________________________ 

в. Како е можно јас, во својата грешност, да го повикувам Божјото 
свето име? Псалм 55:17; 2 Летописи 6:36-39; Римјаните 8:26; 1 Јован 
1:7,9.

„Од овие записи е очигледно дека не е Божја волја да бидеш 
недоверлив и да си ја измачуваш душата со страв дека Бог нема да те 
прифати затоа што си грешен и недостоен. ‘Приближете се кон Бога, и 
Тој ќе се приближи кон вас’ (Јаков 4:8). Изнесете го вашиот случај пред 
Него, повикувајќи се на заслугите на крвта пролеана за вас на крстот 
на Голгота. Сатаната ќе те обвини дека си голем грешник и треба да го 
признаеш тоа, но можеш да кажеш: ‘Знам дека сум грешник и затоа 
ми треба Спасител. Исус дојде во светот за да ги спаси грешниците... 
Немам никаква заслуга или добрина врз основа на која можам да 
барам спасение, но пред Бога се повикувам на сепомирувачката крв 
на безгрешното Божјо Јагне, кое ги зема гревовите на светот. Ова е 
моето единствено барање. Името на Исус ми дава пристап до Отецот. 
Неговото уво и срце е отворено за моите слаби молитви и Тој ги 
задоволува моите најдлабоки потреби“. – Faith and Works, pp. 105, 
106.

Понеделник             3. април
 

2. ЗАД СЦЕНИТЕ НА ПОКАЈАНИЕ
а. За што ние треба да се молиме? Дела 3:19; Псалм 51:1.

б. Кога ни се простени гревовите, тоа значи дека сме се покајале. 
Но, како да дојдеме до точка на покајание? Дела 5:30,31; Јован 
16:7,8.

„Како Никодим, мораме да настојуваме да влеземе во животот на 
ист начин, како и најголемите грешници. Освен Христа, ‘нема друго 
име под небото дадено на луѓето преку кое можеме да се спасиме’ 
(Дела 4:12). Преку вера ја примаме Божјата благодат, но верата не е 
наш Спасител. Со неа ништо не се стекнува. Таа е рака со која се фаќаме 
за Христа и ги присвојуваме Неговите заслуги, лекот за гревот. Дури и 
не можеме да се покаеме без помош на Божјиот Дух“. – Копнежот на 
вековите, 175.

в. Точно е дека Бог му оставил на Својот народ да го нарече гревот 
на оваа земја со неговото вистинско име (Исаија 58:1), но што 
е потребно како срцето, до кое се обидуваме да допреме, би 
било осведочено? Јован 14:26; Лука 24:49; Дела 1:8.

„Светлината што свети од крстот ја открива Божјата љубов. Неговата 
љубов нѐ привлекува кон Него. Ако не се спротивставуваме на оваа 
привлечна сила, ќе бидеме доведени пред крстот и ќе се покаеме 
за гревовите, кои го распнале Спасителот. Тогаш Божјиот Дух преку 
вера буди нов живот во душата. Мислите и желбите се доведуваат во 
потчинетост на Христовата волја. Срцето и умот се обновуваат според 
ликот на Оној што дејствува во нас, да си покори сѐ на Себеси. Тогаш 
Божјиот закон е запишан во мислите и срцето, па можеме да кажеме со 
Христа: ‘Со задоволство ќе ја исполнам волјата Твоја, Боже мој’ (Псалм 
40:8)“. – Копнежот на вековите, 175.

г. Бидејќи делото на Светиот Дух е толку важно, какво 
предупредување ни е дадено во поглед на Неговото примање? 
Матеј 12:31,32; Ефесјаните 4:30.

„Често тагуваме, бидејќи нашите зли дела донесуваат непријатни 
последици по нас самите, но тоа не е покајание. Вистинското жалење 
поради гревот е резултат на делувањето на Светиот Дух. Духот ја 
открива неблагодарноста на срцето, кое го омаловажило и растажило 
Спасителот и во покајание нѐ доведува до подножјето на крстот. Со 
секој грев Исус повторно е ранет. И кога ќе го насочиме погледот кон 
Оној, Кого сме го раниле, тогаш плачеме поради гревовите со кои сме 
му нанеле страдање. Таквиот плач нѐ наведува да се откажеме од 
гревот“. – Копнежот на вековите, 300.

Вторник             4. април

3. ШТО ЗНАЧИ ДА ГО ЖАЛОСТИМЕ СВЕТИОТ ДУХ? 
а. Која специфична постапка предизвикува Светиот Дух да биде 

ожалостен? Евреите 10:26,27; 2 Солунјаните 2:10,11.
_______________________________________________________________________ 

„Што е грев против Светиот Дух? Тоа е свесно припишување на  
делото на Светиот Дух на сатаната. На пример, да претпоставиме 
дека некое лице е сведок на посебно дејство на Светиот Дух. Тој има 
убедливи докази дека делото е во согласност со Светото Писмо, а 
Духот му сведочи на неговиот дух дека е од Бога. Меѓутоа, тој потоа  
подлегнува на искушението; со него владее гордоста, самоувереноста 
или некоја друга зла особина; и отфрлајќи ги сите докази за неговиот 
божествен карактер, тој изјавува дека она што претходно го 
препознал како сила на Светиот Дух е сатанска сила. Бог преку Својот 
Дух работи на човечкото срце, но кога луѓето намерно ќе го отфрлат 
Духот и ќе изјават дека е  од сатаната, тој го прекинува каналот преку 
која Бог може да комуницира со нив. Отфрлајќи ги доказите што Бог 
сакал да им ги даде, тие ја заматуваат светлината што блескала во 
нивните срца, и како резултат на тоа остануваат во темнина. Така се 
потврдуваат Христовите зборови: ‘ако светлината што е во тебе, е 
темнина, тогаш каква ли ќе е темнината’ (Матеј 6:23). Извесно време, 
луѓето кои го направиле овој грев може да изгледаат како Божји деца, 
но кога ќе се појават околности што ќе го откријат нивниот карактерот 
и ќе покажат со каков дух се тие, тогаш ќе се открие дека тие се наоѓаат 
на теренот на непријателот и дека стојат под неговото црно знаме“. – 
5 Сведоштво, 634.

б. На кој начин некој намерно прави грев — и дали е можно тоа 
да се спречи? Изреки 28:13; Евреите 3:15.

_______________________________________________________________________ 

в. Кои се последиците од таквата состојба? Изреки 28:9; Матеј 
12:45; 2 Петрово 2:20-22.

„Посветувањето е секојдневна работа. Никој не треба да се 
залажува дека Бог ќе го помилува и благослови додека тој гази 
едно од Неговите барања. Свесното извршување на познат грев го 
замолчува сведоштвото на Духот и ја одвојува душата од Бога. Какви 
и да се верските чувства, Исус не може да остане во срцето кое не го 
почитува божествениот закон. Бог ги почитува само оние кои Него го 
почитуваат“. – Messages to Young People, p. 114.

Среда             5. април

4. ТОЧКА ОД КОЈА НЕМА ВРАЌАЊЕ
а. Дали гревот против Светиот Дух е нешто што се случува 

моментално  или се случува постепено? 2 Летописи 36:16.

„Нема потврдокорни луѓе од оние кои го игнорирале повикот на 
милост и го презреле Духот на благодатта. Гревот против Светиот Дух 
најчесто се манифестира во упорно отфрлање на небесниот повик за 
покајание. Секој чекор во отфрлање на Христа е еден чекор кон отфрлање 
на спасението и грев против Светиот Дух. 

Отфрлајќи го Христа, еврејскиот народ направил непростлив грев, а 
ние можеме да ја направиме истата грешка доколку го отфрлиме повикот 
на милост. Ние го навредуваме Кнезот на животот, го изложуваме на 
срам пред сатанската синагога и пред небесната вселена, кога одбиваме 
да ги слушаме Неговите ополномоштени гласници и наместо тоа ги 
слушаме сатанаските агенти, кои се обидуваат да ја одвратат душата од 
Христа. Сѐ додека некој прави така, тој не може да најде ниту надеж ниту 
простување и на крајот ќе ја изгуби секоја желба да се помири со Бога“. 
– Копнежот на вековите, 324.

б. Дали е можно да се поврати некој откако ќе ја достигне 
последната фаза од овој процес? Еремија 8:20; Осија 4:17; 
Амос 8:11,12; Евреите 6:4-6.

„Повеќе од илјада години, Евреите ја злоупотребувале Божјата милост 
и ги повикувале Неговите судови. Тие ги отфрлале Неговите опомени и ги 
убивале Неговите пророци...

Во секој век на луѓето им е даден период на светлина и предности, 
пробно време во кое тие можат да се помират со Бога. Меѓутоа, таа 
благодат има граници. Милоста може да се застапува со години и да е 
презрена и отфрлена, но доаѓа време кога милоста ја упатува нејзината 
последна молба. Срцето станува толку закоравено, што престанува да му 
одговара на Божјиот Дух. Тогаш слаткиот Глас, Кој придобива повеќе не 
го моли грешникот, а укорите и предупредувањата престануваат.

Тој ден дошол за Ерусалим. Исус во душевни маки плачел поради 
градот осуден на пропаст, но Тој не можел да го избави, бидејќи сите 
ресурси биле исцрпени. Отфрлајќи ги опомените на Божјиот Дух, 
Израелците го отфрлиле единственото средство за помош која можела 
да им биде дадена. Немало никаква друга сила што би можела да ги 
спаси.

Еврејскиот народ бил симбол на луѓето од сите векови, кои ги 
презираат молбите на Бесконечната љубов. Христовите солзи, кои ги 
пролеал над Ерусалим, биле солзи за гревовите на сите времиња. Во 
казните изречени над Израел можат да се прочитаат сопствените казни 
на сите оние што ги отфрлаат укорите и опомените на Божјиот Свети Дух. 
– Копнежот на вековите, 584-587.

Четврток          6. април

5. НАДЕЖ
а. Како можеме да знаеме дали сме претерале во жалостењето 

на Бога? Исаија 30:21.
_______________________________________________________________________ 
_______________________________________________________________________ 

„Во ова поколение многумина продолжуваат по тој ист пат по 
кој оделе Евреите скептици. Тие виделе манифестација на Божјата 
сила; Светиот Дух се обраќал на нивните срца; меѓутоа, тие цврсто се 
придржувале за своето неверие и отпор. Бог им упатува опомени и 
укори, но тие не се волни да ги признаат своите грешки и ја отфрлаат 
Неговата вест и Неговите гласници. Средствата кои ги употребува 
Бог за нивно спасение, за нив стануваат камен на сопнување“. – 
Копнежот на вековите, 587.

б. Додека гледаме на планот на спасението, што треба да 
сфатиме  и што треба да бараме од нашиот Спасител? Псалм 
51:11,12; Евреите 3:7,8.

_______________________________________________________________________ 
_______________________________________________________________________ 

„Господ го укорува Својот народ заради неговата гордост и неверие. 
Тој нема да им ја врати радоста на Своето спасение ако тие отстапуваат 
од упатствата на Неговото слово и Неговиот Дух. Тој ќе им даде благодат 
на оние кои се бојат од Него и одат во вистината, а ќе го повлече Својот 
благослов од сите коишто се прилагодуваат на овој свет. Милоста и 
вистината се ветени на тој што е кроток и кој се кае, а казната се изрекува 
на бунтовниците“. – 5 Сведоштво, 190.

„Но, пред да ја исполниме Божјата намера, треба да се подготвиме за 
тоа. Господ нè повикува од своите срца да ја искорениме себичноста, која 
е коренот на отуѓеноста. Тој копнее да го излее Својот Свет Дух на нас во 
изобилство и бара од нас да го расчистиме патот преку самоодрекување“. 
– 6 Сведоштво, 43.
Петок              7. април

ЛИЧЕН ПРЕГЛЕД НА ПРАШАЊАТА

1. На кој конкретен начин Бог го повикува грешникот на покајание?
2. Какво предупредување ни се дава поради важната улога на Светиот Дух?
3. Како можеме денес да го жалостиме Светиот Дух? 
4. Што значи да се греши против Светиот Дух?
5. Што треба постојано да имаме на ум во поглед на нашиот живот?



Библиски лекции, Април - Јуни 2023 15

3. лекција          Сабота, 15. април 2023

Кој може да опстане?
„Очекувајќи ја блажената надеж и славното јавување на нашиот 

Сèмоќен Бог и Спасител, Исус Христос“ (Тит 2:13).

„Една од најсвечените и најславни вистини откриени во Библијата 
е вистината за второто Христово доаѓање кој ќе дојде да го доврши 
големото дело на откупувањето... Учењето за второто Христово 
доаѓање е главна наука на Светото Писмо“. – Големата борба, 299.

 
ПРЕДЛАГАМЕ ДА ПРОЧИТАТЕ:                             Големата борба, 635-652. 

Недела                9. април

1. БУКВАЛНО ВРАЌАЊЕ
а. Наведете го најблагословеното ветување во Светото Писмо. 

Јован 14:1-3; 2 Тимотеј 4:8.

„Доаѓањето на Господ во сите векови било блажена надеж на 
Неговите вистински следбеници. Ветувањето што го дал Спасителот 
при разделбата на Маслиновата Гора дека повторно ќе дојде, на 
Неговите ученици им ја расветлуваше иднината, нивните срца ги 
исполнуваше со радост и надеж која никаква жалост не можеше да ги 
угаси ниту прогонство да ги затемни. Среде страдањата и прогонствата, 
‘славното јавување на нашиот Семоќен Бог и Спасител, Исус Христос’, 
претставуваше ‘блажена надеж’ (Тит 2:13). Кога солунските христијани 
ја оплакувале загубата на своите мили, кои се надевале дека ќе останат 
живи до Христовото враќање, апостол Павле ги тешел зборувајќи им за 
воскресението што ќе се случи при Христовото доаѓање“. – Големата 
борба, 302. 

б. Зошто деталите во пророштвата за Христовото враќање се толку 
важни? Матеј 24:30,31; Евреите 9:28.

„Апостолската црква не верувала во преобраќање на целиот свет и 
не проповедала воспоставување на Христово духовно владеење. Таа 
наука е прифатена дури во почетокот на 18. век. Како и секоја друга 
заблуда, и оваа имала свои лоши последици... Таа предизвикувала 
чувство на доверба и сигурност, но без основа, и мнозина биле заведени 
да ја занемарат потребата од подготовка за средба со својот Господ“. – 
Големата борба, 321.

Понеделник            10. април

2. БУКВАЛНО И ВИДЛИВО
а. На кој начин Исус повторно ќе дојде? Дела 1:9-11.
_______________________________________________________________________ 

„Сеќавањето на ветувањето за второто Христово доаѓање морало 
секогаш да биде живо и свежо во душата на Неговите ученици. Истиот тој 
Исус, кого го виделе како се издигнува кон небото, повторно ќе дојде да 
ги земе кај себе сите кои овде ѝ се посветиле на Неговата служба. Истиот 
глас кој им рекол: ‘Еве, јас сум со вас во сите дни до крајот на векот’, 
ќе им посака добредојде во своето присуство во небесното царство’“. – 
Делата на апостолите, 33.  

„За ужалените ученици, тоа ветување дека повторно ќе го видат Христа 
кого толку многу го сакале било навистина драгоцено. Исто така, ова 
ветување е драгоцено и за секој верен Христов следбеник. На никого кој 
вистински го сака Исуса нема да му биде жал што Тој повторно доаѓа...

Исус доаѓа онака како што се вознел на небото, само со дополнителен 
сјај. Тој доаѓа со славата на Својот Отец, и со сите свети ангели кои го 
придружуваат на Неговиот пат. Наместо суровиот трнов венец кој ги 
прободувал Неговите свети слепоочници, венец на блескава слава ќе го 
краси Неговото чело... Тој нема да носи обична наметка без шевови, туку 
облека побела од снег – со блескав сјај. Исус доаѓа! Но, Тој не доаѓа да 
царува како привремен кнез. Тој ќе ги воскресне праведните мртви, ќе ги 
преобрази живите светци во славна бесмртност и заедно со светите ќе го 
преземе царството под целото небо’“. – The Faith I Live By, p. 351.

б. Дали ова значи дека Исус воскреснал во своето вистинско 
тело? Јован 2:19-21. 

„По воскресението свештениците и поглаварите ширеле гласови дека 
Исус не умрел на крстот, туку дека само се онесвестил и потоа оживеал. 
Друга вест тврдела дека во гробот не било положено тело од месо и 
коски, туку дека било направено нешто слично на тело и спуштено во 
гроб. Постапката на римските војници ги побило тие невистини. Тие не 
Му ги скршиле нозете, бидејќи Тој веќе бил мртов. За да ги задоволат 
свештениците, му Ги проболе ребрата со копје. Кога Неговиот живот не 
би бил згаснат таа рана би предизвикала моментална смрт“. – Копнежот 
на вековите, 772.

„По Своето воскресение, Христос уште извесен период престојувал на 
Земјата, за да можат Неговите ученици да Го запознаат и во Неговото 
воскреснато и прославено тело. Сега бил подготвен да се раздели од 
нив. Тој ја докажал веродостојноста на фактот дека Тој е жив Спасител. 
Неговите ученици за Него веќе не морале да мислат како за Оној, Кој 
лежи во Јосифовиот гроб. Тие за Него треба да мислат како за Оној, Кој се 
прославил пред целата вселена“. – Копнежот на вековите, 829.

Вторник            11. април

3. НЕГОВОТО СЛАВНО ПОЈАВУВАЊЕ
а. Опишете го буквалното враќање на Исус Христос од небото. 

Матеј 25:31.
_______________________________________________________________________ 
_______________________________________________________________________ 

„Ниту еден јазик не може да ја опише славата на таа сцена. Жив облак 
на величество и ненадминлива слава се приближуваше сѐ поблиску и 
поблиску, и ние можевме јасно да ја гледаме прекрасната личност Исусова. 
Тој не носеше круна од трње, туку круна од слава почиваше на Неговото 
свето чело. На неговиот одар и на бедрата беше запишано името: ‘Цар над 
царевите и Господар над господарите’. Неговото лице беше светло како 
пладневното сонце, Неговите очи беа како пламен оган и Неговите стапала 
имаа изглед на најфин бакар. Неговиот глас звучеше како многу музички 
инструменти. Земјата трепереше пред Него, небото го снема како свиток 
кога се смотува; и сите гори и сите острови се поместија од своите места“. – 
Рани списи, 286,287.

б. Колку од живите жители на земјата нема да можат да го 
препознаат таквото доаѓање? Матеј 24:24-27; Откровение 1:7; 
6:16,17.

„Таа молитва ќе биде страшно исполнета на денот на Големиот суд. 
Кога Христос повторно ќе дојде на Земјата, луѓето нема да Го гледаат како 
затвореник опкружен со бесно мноштво. Тие ќе Го видат како небесен 
цар. Христос ќе дојде во сета Своја слава, во славата на Својот Татко и во 
славата на светите ангели. Десет илјади по десет илјади и илјади илјади 
ангели, прекрасни и победнички Божји синови, во ненадминлива убавина 
и слава, ќе Го следат на Неговиот пат. Тогаш, Тој ќе седне на престолот на 
Својата слава, а пред Него ќе се соберат сите народи. Тогаш ќе Го здогледа 
секое око, па и оние кои Го распнаа. Наместо трнов венец, Тој ќе носи славна 
круна круна во круна. Наместо таа стара пурпурна облека, ќе биде облечен 
во најсјајна бела облека, ‘каква што не може да избели ниту еден избелувач 
на Земјата’. (Марко 9:3) На Неговата облека и на Неговите бедра ќе бидат 
напишани зборовите: ‘Цар над царевите и Господар над господарите’. 
(Откровение 19:16) Тука ќе се наоѓаат и оние што Му се потсмевале и Го 
удирале. Свештениците и поглаварите повторно ќе ги видат сцените во 
судницата. Секоја подробност ќе се појави пред нив, како да е испишана 
со пламени букви. Тогаш оние кои викале: ‘Неговата крв нека биде врз нас 
и врз нашите деца,’ ќе добијат одговор на својата молба. Тогаш цел свет ќе 
дознае и ќе разбере. Тогаш тие бедни и слаби смртници ќе видат против 
кого и против што се бореле. Во ужасна агонија и страв, тие ќе повикаат на 
горите и карпите: ‘Паднете врз нас и сокријте не од лицето на Оној што седи 
на престолот и од гневот на Јагнето, зашто дојде големиот ден на Неговиот 
гнев и кој може да се одржи?’“ (Откровение 6:16, 17)“. – Копнежот на 
вековите, 739.



18 Библиски лекции, Април - Јуни 2023

 Среда             12. април

4. ЦЕЛТА НА НЕГОВОТО ДОАЃАЊЕ
а. Која е главната цел на Исусовото повторно доаѓање? Матеј 

16:27.
_______________________________________________________________________ 
_______________________________________________________________________ 

„Во Својата божествена мудрост и незаслужена милост, Господ одредил 
добрите дела да бидат наградени. Прифатени сме само благодарение 
на Христовите заслуги; а делата на милосрдието, делата на милоста 
што ги правиме се плодови на верата и тие стануваат благослов за нас, 
бидејќи луѓето треба да бидат наградени според своите дела. Мирисот на 
Христовите заслуги е тој што ги прави нашите добри дела прифатливи за 
Бога, а благодатта е таа што ни овозможува да ги правиме делата за кои Тој 
нѐ наградува. Нашите дела сами по себе немаат никаква заслуга. Кога ќе 
направиме сѐ што е во наша моќ, треба да се сметаме за недостојни слуги. 
Не заслужуваме благодарност од Бога. Го правевме само она што беше 
наша должност да го направиме, а нашите дела не можеа да се направат со 
силата на нашата грешна природа“. – The SDA Bible Commentary [E. G. White 
Comments], vol. 5, p. 1122. 

б. Што ќе биде со оние кои умреле со надеж дека ќе го видат 
Христовото враќање? 1 Солунјаните 4:13-18.

_______________________________________________________________________ 
_______________________________________________________________________ 

„Кога е отворено и прочитано посланието на Павле, зборовите што ја 
откривале вистинската состојба на покојниците ѝ донеле голема радост и 
утеха на црквата. Павле објаснил дека оние што ќе живеат во времето на 
Христовото доаѓање нема да излезат во пресрет на Господа пред оние што 
заспале во Исуса. Глас на архангел и Божја труба ќе допрат до заспаните и 
мртвите во Христа ќе станат први, пред живите да добијат бесмртност“. – 
Делата на апостолите, 258.

в. Што се случува со непокајаните? Марко 8:38; Откровение 6:14-
17.

„Во животот на сите оние кои ја отфрлаат вистината, постојат моменти 
кога совеста се буди, кога сеќавањето ги изнесува на виделина мачните 
спомени за лицемерниот живот, а душата ја мачи залудно каење. Но, што е 
сето тоа во споредба со грижата на совеста во оној ден кога ‘ќе ве нападне 
ужас како бура, и зло како виор ќе мине над вас, кога ќе ве снајде неволја и 
мака’ (Изреки 1:27). Оние што решиле да го убијат Христа и Неговиот верен 
народ, сега ја гледаат славата што ги опкружуват“. – Големата борба, 644.

Четврток           13. април

5. ПОДГОТВЕНОСТ
а. Каков карактер ни е неопходен за да бидеме подготвени да 

бидеме  сведоци на овие завршни настани? 1 Јованово 2:28; 
3:1-9.

_______________________________________________________________________ 
_______________________________________________________________________ 

„Коренот на праведноста лежи во побожноста. Секое човечко 
суштество е праведно само ако има вера во Бога и ако одржува жива 
врска со Него. Како што цветот во поле има корен во почвата, како што 
тој мора да добива воздух, роса, дожд и сончеви зраци, така ние мораме 
да го добиваме од Бога она што е потребно за животот на душата. Дури 
кога ќе станеме учесници во Неговата природа, можеме да стекнеме 
сила да се покориме на Неговите заповеди. Ниту еден човек, моќен 
или непознат, искусен или неискусен, не може да води меѓу своите 
ближни чист, силен живот ако тој живот не е сокриен со Христа во Бога. 
Ако е поголема активноста меѓу луѓето, тогаш поблиска треба да биде 
комуникацијата на срцето со Бога“. – 7 Сведоштво, 194.

б. Што прават сите оние што го чекаат Христово враќање? Марко 
13:35-37; Јаков 5:7,8; 1 Солунјаните 5:1-6.

_______________________________________________________________________ 
_______________________________________________________________________ 

„Бидејќи времето е кратко, треба да работиме со трудољубивост и 
двојна енергија...

‘Бидете будни и молете се’ е наредба што често се повторува во 
Светото Писмо. Во животот на оние што ќе ја послушаат оваа наредба ќе 
има поток на среќа што ќе ги благослови сите со кои ќе дојдат во контакт. 
Лутите и раздразливите луѓе ќе станат пријатни и кротки, гордите ќе 
станат кротки и понизни“. – Counsels to Parents, Teachers, and Students, 
p. 293.

Петок              14. април

ЛИЧЕН ПРЕГЛЕД НА ПРАШАЊАТА

1. Која била постојаната надеж на сите верници од времето кога нашите 
прародители биле протерани од Едемската градина?

2. Како знаеме дека Христовото доаѓање е буквално?
3. Од оние што живеат на земјата, кој всушност ќе може да го види Неговото 

враќање?
4. Зошто Исус повторно доаѓа?
5. Како се подготвуваш да го видиш Исуса?

4. лекција         Сабота, 22. април 2023

Кога сонцето ќе зајде
„Верни се зборовите: Ако со Него сме умреле, со Него и ќе 

живееме“ (2 Тимотеј 2:11). 

„Нашите смртни тела можат да умрат и да бидат положени во гробот. 
Сепак, блажената надеж живее до воскресението, кога гласот на Исус ќе ја 
повика заспаната прашина. Тогаш ќе уживаме во полнотата на блажената, 
славна надеж.“ – In Heavenly Places, p. 352.

ПРЕДЛАГАМЕ ДА ПРОЧИТАТЕ:                          Големата борба, 551-562.

Недела               16. април

1. ЖЕЛБАТА ЗА БЕСМРТНОСТ
а. Зошто на овој свет постои смрт — и каква надеж всадил Господ 

во нашите срца? Римјаните 5:12; 6:23; Проповедник 3:11.
_______________________________________________________________________ 

„Со престапот човекот ја загубил бесмртноста што му била ветена 
под услов на послушност. Адам не можел да му го пренесе на своето 
потомство она што самиот го немал; а за паднатиот род не би имало 
надеж, ако Бог жртвувајќи го својот Син, не го направил тоа повторно 
достапно... Само преку Христа може да се добие бесмртност“. – 
Големата борба, 533.

„За да може да живее вечно, човекот морал да продолжи и натаму
да јаде плодови од дрвото на животот. Но, бидејќи тоа му било 

скусено, неговата животна сила морала постојано да опаѓа сѐ додека 
најпосле неговиот живот не се угасил. План на сатаната бил Адам и 
Ева со својата непослушност да навлечат на себе Божји гнев; а потоа се 
надевал дека тие доколку Бог не им прости, и натаму ќе продолжат да 
ги уживаат плодовите од дрвото на животот и со тоа ќе го овековечат 
постоењето на гревот и на неволјите. Меѓутоа, веднаш по човековиот 
пад, на светите ангели им било наредено да ги чуваат приодите кон 
дрвото на животот. Тие ангели биле опкружени со блескотни зраци 
на светлина што изгледала како пламенен меч. Никому од Адамовите 
потомци не му било дозволено да ја премине таа граница за да го 
вкуси животворниот плод од дрвото на животот; затоа не постои 
бесмртен грешник“. – Патријарси и пророци, 60.



Библиски лекции, Април - Јуни 2023 21

Понеделник            17. април
 

2. ДУША
а. Бидејќи душата е составена од материја направена од прав 

плус Божјиот здив што бил даден при создавањето (Создавање 
2:7), што треба да сфатиме за тоа што се случува во моментот 
на смртта? Проповедник 12:7; Јаков 4:14.

„Не кажувајте дрско: ‘Денес или утре ќе одиме во овој или оној град 
и ќе останеме таму една година, ќе купуваме и продаваме и ќе имаме 
профит’. Бог можеби има други планови за вас. Животот е само пареа“. – 
The Review and Herald, December 23, 1902.

б. Која е разликата помеѓу луѓето и животните кога ќе умрат? 
Псалм 49:16,17; Проповедник 2:15,16; 3:19,20.

„Родословието на човечкото семејство, како што ни го дава 
божественото вдахновение, не води потекло од некои микроорганизми, 
лазачи и четириношци, туку од големиот Творец. Иако создаден од прав, 
Адам бил ‘Божји син’ (Лука 3:38).

Него Бог, како свој претставник, го поставил над суштествата од понизок 
ред. Овие суштества не биле во состојба да го сфатат или да го признаат 
Божјото владејачко достоинство, но сепак им е дадена способност да го 
сакаат човекот и да му служат“. – Патријарси и пророци, 44,45.

„О, чудесна Христова љубов, што си се надвила да ги исцелиш грешните 
и страдалниците! Божество, Кое тагува и ги утешува страдањата на 
човештвото! О, чудесна сило, која на тој начин си им се покажала на 
синовите човечки! Кој може да се сомнева во пораката на спасение? Кој 
може да ја омаловажува милоста на сочувствителниот Откупител?

За да се поврати здравјето на тоа тело што се распаѓало, морала да стапи 
во дејство создавачката сила. Со истиот збор со кој му е даруван животот 
на човекот создаден од прав, даден е и животот на парализираниот што 
умирал. Истата сила, која на телото му подарила живот, го обновила 
срцето. Оној, Кој при создавањето ‘рече и тие настанаа’ Кој ‘заповеда и 
се создадоа’ (Псалм 33:9), и влеал со Своите зборови живот на душата 
мртва во престапите и гревовите“. – Копнежот на вековите, 269,270.

„Во пресудата изречена над сатаната се наоѓало навестување за 
откупување. ‘Ставам непријателство меѓу тебе и жената’ - рекол Бог – 
‘и меѓу родот твој и породот нејзин. Тој ќе ти ја смачкува главата, а ти 
ќе го каснуваш во петата’ (Создавање 3:15). Оваа реченица, изречена 
во присуство на нашите прародители, за нив била ветување. Пред да 
слушнат за трњето и плевелот, за мачната работа и жалоста кои ќе им 
паднат во дел, или за правот во кој ќе се вратат, ги слушнале зборовите 
кои сигурно им влеале надеж. Сѐ што било загубено со попуштањето на 
сатаната, можело повторно да се добие преку Христа“. – Воспитување, 
27.

Вторник           18. април

3. СОСТОЈБАТА НА МРТВИТЕ
а. Објаснете за што се свесни мртвите луѓе – и зошто ова треба 

јасно да го разбереме. Проповедник 9:3-6; Псалм 115:17; 
146:4.

„Спиритизмот е ремек-дело на измамата. Ова е најуспешната, и  
најфасцинантната заблуда на сатаната - пресметана да ги придобие 
симпатиите на оние кои ги положиле своите најблиски во гроб. Злите 
ангели доаѓаат во форма на овие најблиски и раскажуваат случки 
поврзани со нивните животи и ги вршат делата што ги правеле во 
текот на нивниот живот. На овој начин, тие ги наведуваат луѓето да 
веруваат дека нивните мртви пријатели се ангели кои лебдат над 
нив и комуницираат со нив. Овие зли ангели, кои се претставуваат 
како починати пријатели, се третираат со одредена доза на 
идолопоклонство, и за многумина нивните зборови имаат поголема 
тежина од Божјата Реч“. – This Day With God, p. 247.

„Спиритизмот ќе го зароби светот. Многу луѓе мислат дека 
спиритизмот се заснова на измама и имитирање, но тоа е далеку 
од вистината. Натчовечката сила функционира на различни начини, 
а малкумина имаат идеја за тоа какви ќе бидат манифестациите на 
спиритизмот во иднина. Основата на успехот на спиритизмот беше 
поставена во  тврдењата што беа изнесени од проповедниците на 
нашата земја. Свештенството ги прогласило библиските доктрини за 
лаги, кои потекнуваат од опасниот измамник.

Доктрината за свесна состојба после смртта, дека духовите на 
мртвите комуницираат со живите, нема основа во Светото Писмо, а 
сепак овие теории се наметнати како вистинити. Преку оваа лажна 
доктрина се отвора патот ѓаволските духови, кои се претставуваат 
како покојници, да ги мамат луѓето. Слугите на сатаната ги имитираат 
покојниците и на тој начин ги водат душите во заробеништво. Сатаната 
има своја религија, тој има синагога и посветени обожаватели“. – 
Evangelism, pp. 602, 603.

б. Бидејќи мртвите ништо не знаат, дали можеме да се молиме 
на умрените светци да посредуваат меѓу нас и Бога? 1 Тимотеј 
2:5.

„Обожавањето на мртвите имало значајно место во речиси сите 
пагански системи, како и наводната комуникација со мртвите. Се 
верувало дека боговите им ја соопштуваат својата волја на луѓето, 
а исто така, кога  ги консултираат, тие им даваат совети. Од таков 
карактер биле познатите пророци на Грција и Рим“. – Evangelism, pp. 
603.

Среда             19. април

4. НАДЕЖ ВО ГРОБОТ
а. Споредете го степенот на надеж помеѓу две различни групи 

на луѓе додека заминуваат во гробот. Изреки 11:7; 14:32; 
Римјаните 8:11.

б. Објасни ја разликата помеѓу воскресението на праведниците 
и воскресението на злите. Јован 5:21-29.

„Но меѓу двете класи воскреснати постои видлива разлика... Тие 
што ќе бидат достојни за воскресение за живот, ќе бидат ‘блажени и 
свети’. ‘Над нив втората смрт нема власт’ (Откровение 20:6). Но, оние 
што со покајание и со вера не добиле проштевање, мора да примат 
казна за престапот – ‘плата за гревот’. Тие ќе поднесуваат казна, 
различна по траење и по јачина, ‘според своите дела’, која конечно 
ќе заврши со втората смрт. Бидејќи Бог, согласно со Неговата правда 
и милост, не може да го спаси грешникот во неговите гревови, Тој 
го лишува од животот кој го загубил поради својот престап и за кој 
се покажал недостоен. Еден вдахнат писател кажува: ‘Уште малку, и 
грешникот ќе го нема; ќе го побараш местото негово и нема да го 
најдеш’ (Псалм 37:10). А друг пак кажува: ‘И ќе бидат како никогаш да 
не биле’ (Авдија 16). Покриени со срам, тие ќе потонат без надеж во 
вечен заборав“. – Големата борба, 544,545.

в. Како Библијата го нарекува тој временски период кога 
праведните се мртви? Псалм 13:3; Марко 5:39; Јован 11:11-14.

„На Своите деца кои веруваат Христос им ја прикажал смртта 
како спиење. Нивниот живот со Христа е сокриен во Бога и додека 
не затруби последната труба, оние кои умираат, ќе спијат во Него“. – 
Копнежот на вековите, 527.

„За верникот смртта е безначајно прашање. Христос зборува за неа 
како да има мала важност. ‘Оној што ќе ги запази Моите зборови, 
никогаш нема да види смрт’, ‘тој никогаш нема да вкуси смрт’. (Јован 
8:51,52) За христијаните смртта е само сон, само момент на молчење 
и темнина. Животот е сокриен со Христа во Бога и ‘кога ќе се појави 
Христос, вашиот живот, тогаш и вие ќе се појавите со Него во слава’ 
(Колосјаните 3:4)...

При Неговото второ доаѓање сите драгоцени мртви ќе го слушнат 
Неговиот глас и ќе излезат во славен, бесмртен живот. Онаа иста сила 
која го подигнала Христа од мртвите, ќе ја подигне и Неговата црква 
и ќе ја прослави со Него над сите началства, над сите сили, над секое 
име што се спомнува, не само во овој свет, туку и во светот што доаѓа“. 
– Копнежот на вековите, 787.

Четврток           20. април

5. НАЧИН НА НЕГОВОТО ВОСКРЕСЕНИЕ
а. Исто како Адам, каква надеж треба да имаме пред нас? 1 

Коринтјаните 15:12-23.
_______________________________________________________________________ 

„По неговото протерување од Едем, Адамовиот живот на земјата 
бил исполнет со тага. Секој овенат лист, секоја принесена жртва, секое 
несовршенство во природата, која некогаш била толку убава, секоја 
дамка во човековиот карактер, постојано го потсетувале на неговиот 
грев. Страшна била болката на каење кога видел како беззаконието се 
шири и кога како одговор на неговите предупредувања добивал само 
прекор дека тој го предизвикал гревот. Речиси илјада години трпеливо 
и понизно ја поднесувал казната на својот престап. Искрено се покајал 
за својот грев и се потпирал врз заслугите на ветениот Спасител и така 
умрел со надеж во воскресението“ (Михеј 4:8)“. – Големата борба, 647.

в. Опишете како ќе се случи воскресението на Божјиот верен 
народ. 1 Коринтјаните 15:42-55.

_______________________________________________________________________ 

„Земјата страшно се тресе додека Синот Божји ги повикува светиите 
коишто спијат. Тие одговорија на повикот и излегоа облечени со 
славна бесмртност, извикувајќи: ‘Победа, победа над смртта и гробот! 
О смрт, каде ти е осилото? О гробе каде е твојата победа?’ Тогаш 
живите светии и воскреснатите ги подигаат своите гласови, долго и 
занесно воскликнуваат во слава на победата. Верниците чии тела беа 
положени во гробот носејќи белег на болест и смрт, излегуваат од 
гробот во бесмртно здравје и сила. Живите светии се преобразуваат 
одеднаш, во едно треперење на окото и заедно со воскреснатите, 
се вознесуваат во воздухот, каде го среќаваат својот Господ. О, каква 
славна средба! Пријатели кого смртта ги има разделено се соединети, 
никогаш повторно да се раздвојат“. – Рани списи, 287.

Петок             21. април

ЛИЧЕН ПРЕГЛЕД НА ПРАШАЊАТА

1. Зошто луѓето се водени од желбата да живеат и не сакаат да умрат? 
2. Како се дели првобитниот состав на душата при смртта?
3. До што води погрешната претстава за свесната состојба на мртвите?
4. Каква била надежта на сите верници откако смртта за првпат се појавила      

на овој свет?
5. Како телото конечно засекогаш ќе се соедини со здивот на животот?

   5. лекција                   Сабота, 29. април 2023

Илјада години на пустош (I)
„Другите, пак, од умрените не оживеаја додека не се навршија 

илјада години. Тоа е првото воскресение. Блажен и свет е оној кој 
има дел во првото воскресение; над нив втората смрт нема власт, а 
ќе бидат свештеници на Бога и ќе царуваат со него илјада години“ 
(Откровение 20:5,6).

„Жителите на светот гледаат дека токму оние на кои им се 
подбивале и им се потсмевале и кои сакале да ги уништат, 
неповредени поминуваат низ епидемии, бури и земјотреси. Оној 
кој за престапниците на Својот закон е оган кој проголтува, за Својот 
народ е безбедно засолниште“. – Големата борба, 654.

ПРЕДЛАГАМЕ ДА ПРОЧИТАТЕ:                         Големата борба, 653-661.                                                                                  
                                            
Недела                   23. април

1. ПОЧЕТОКОТ НА МИЛЕНИУМОТ
a. Кој настан се случува на почетокот на илјада години 

(милениум)? Откровение 20:5.
_______________________________________________________________________ 
_______________________________________________________________________ 

б. Кој воскреснува во ова прво воскресение и кога тоа се случува? 
Откровение 20:6 (прв дел); 1 Коринтјаните 15:22,23. Што 
треба да размисли секој од нас во молитва за реалноста на 
воскресението?

„Христос се јавува во Својата слава и ги повикува мртвите 
праведници. Живите светци се преобразуваат и ангелите ги земаат 
од земјата заедно со воскреснатите, за да се сретнат со својот Господ 
во воздухот. Земјата наликува на ненаселена пустина“. – Spiritual Gifts, 
vol. 3, p. 83.

„Луѓето може да тврдат дека имаат голема вера во Исус и дека 
ништо не можете да направите освен она што Христос ќе го направи 
за вас. Значи, кога Христос ги повикува мртвите, исклучиво од вашиот 
начин на живот зависи дали ќе воскреснете за вечен живот или за 
вечна пропаст“. – Faith and Works, p. 55.



26 Библиски лекции, Април - Јуни 2023

Понеделник               24. април

2. ВОСКРЕСЕНИЕ НА ПРАВЕДНИЦИТЕ
а. Што ќе ги карактеризира праведните кога ќе воскреснат при 

Христовото доаѓање на почетокот на милениумот? Откровение 
20:4-6.

„Овде Христос мисли на времето на Своето второ доаѓање. Тогаш 
мртвите праведници ќе воскреснат како нераспадливи, а живите 
праведници ќе се преобразат и вознесат на Небото, не вкусувајќи 
смрт“. – Копнежот на вековите, 530. 

„Давателот на животот ќе го повика Својот стекнат имот во првото 
воскресение, и до тој победнички час, кога ќе се огласи последната 
труба и огромната војска ќе излезе за вечна победа, секој заспан 
светец ќе биде на безбедно место, и ќе се чува како скапоцен камен 
кој Бог го знае по име. Со силата на Спасителот, кој живеел во нив 
додека биле живи, и бидејќи биле соучесници во божествената 
природа, тие ќе воскреснат од мртвите.

„‘Зашто иде часот’, рекол Христос, ‘кога сите, кои се во гробовите, 
ќе го чујат гласот на Синот Божји, и ќе излезат’. Овој глас мора да 
се слушне во сите живеалишта на мртвите; и секој светец што спие 
во Исуса ќе се разбуди и ќе излезе од својата затворска куќа. Тогаш 
доблеста на карактерот што ја примивме од Христовата праведност 
ќе нѐ соедини со вистинското величие од највисок ред“. – Sons and 
Daughters of God, p. 359.

 „Само блажените и светите ќе бидат подготвени за првото 
воскресение; зашто кога ќе дојде Христос, Тој нема да го промени 
карактерот... Божјата Реч вели дека мора да се најдеме без порок, 
дамка или нешто слично. Сега мора да се научиме на послушност, 
потчинување на божествената волја, за Бог да работи во нас да сакаме 
и да го правиме она што Нему му е угодно и да можеме да го градиме 
нашето спасение со страв и трепет. Но, нашите сопствени напори не 
можат да ни помогнат да се искупиме од гревот или да го обновиме 
срцето. Само крвта Христова може да ги искупи нашите гревови; 
само Неговата благодат може да создаде во нас чисто срце и да ни 
овозможи да го држиме Божјиот закон. Во Него е нашата единствена 
надеж“. – TheSigns of the Times, February 9, 1891.
б. Објаснете на кој начин Христос доаѓа по оние што Го љубат. 1 

Солунјаните 4:13-16.
„Христос ги прифаќа како Свои сите што поверувале во Неговото 

име. Оживувачката сила на Христовиот Дух кој живее во смртното 
тело ја врзува душата на секој верник за Исус Христос. Оние кои 
веруваат во Исус се свети за Неговото срце; зашто нивниот живот е 
скриен со Христа во Бога“. – Selected Messages, bk. 2, p. 271. 

Вторник              25. април

3. НЕБЕСЕН ДОМ
а. Што ќе се случи со живите праведници, заедно со воскреснатите 

светци? 1 Солунјаните 4:17.
_______________________________________________________________________ 
_______________________________________________________________________ 

„(Христос) бил обвинет за богохулење и осуден на сурова смрт, но Тој 
ги скинал оковите на гробот и триумфално воскреснал од мртвите, и над 
изнајмениот гроб на Јосиф објавил: ‘Јас Сум Воскресението и Животот’ 
(Јован 11:25). Нему му била доверена  сета моќ на небото и на земјата, 
а и праведниците ќе излезат од гробот слободни во Исуса. Тие ќе бидат 
достојни да го примат тој нов свет и воскресението од мртвите... 

Колку славно утро ќе биде утрото на воскресението! Каква прекрасна 
сцена ќе се открие кога на Христос ќе му се восхитуваат оние што веруваат! 
Сите што биле соучесници со Христа во Неговото понижување и страдања 
ќе бидат со Него соучесници во Неговата слава. Преку Христовото 
воскресение од мртвите, секој свет верник кој се упокоил во Исуса ќе 
излезе од својата затворска куќа како победник...

Исус Христос триумфирал над смртта и ги раскинал оковите на гробот, и 
сите што спијат во гробот ќе ја споделат победата; тие ќе излезат од своите 
гробови како што направил Победникот“. – Selected Messages, bk. 2, pp. 271, 272.

б. Како ќе се соберат и со каква цел? Матеј 24:29-31; Јован 14:3; 
13:36.

_______________________________________________________________________ 
_______________________________________________________________________ 

„Долго чекавме на враќањето на нашиот Спасител. Но ветувањето 
сепак е сигурно. Наскоро ќе бидеме во ветениот дом. Таму Исус ќе нѐ 
води покрај живата река, која тече од Божјиот престол, и ќе ни го објасни 
засега несфатливото провидение со кое нѐ водел на оваа земја за да го 
усоврши нашиот карактер. Таму со непомрачен поглед ќе ги посматраме 
убавините на повторно воспоставениот Едем. Полагајќи ги пред нозете 
на Откупителот круните ставени на нашите глави од Неговата рака, и 
допирајќи ги жиците на златните харфи, ние целото небо ќе го исполниме 
со песна на благодарност на Оној што седи на престолот“. – 8 Сведоштво, 
254.

„Фала му на Бога! Се стремам кон овие дворци. Не за земните дворци 
овде, зашто во блиска иднина ќе ги потресе силен земјотрес; туку во 
небесните дворци кои Христос отишол да ги подготви за верните. Овде 
немаме дом. Овде сме само патници и странци, на нашиот пат кон 
подобра земја, односно небесна“. – In Heavenly Places, p. 354.

Среда      26. април

4. ИСКУСТВОТО НА НЕПОКАЈНИТЕ 
а. Што се случува со непокајаните при второто Христово доаѓање 

и зошто? 2 Солунјаните 1:7,8; 2:7,8.
_______________________________________________________________________ 
_______________________________________________________________________ 

„Грешниците се исполнети со жалење, но не поради грешното 
занемарување на своите должности кон Бога и кон ближните, туку затоа 
што Бог победил. Плачат поради настанатите последици, но тие не се каат 
поради своите гревови. Би употребиле секакво средство да победат, само 
кога би можеле“. – Големата борба, 654.

„Христос овде не укажува на земни илјада години во текот на кои сите 
треба да се подготват за вечноста. Тој ни вели дека како што беше во 
деновите на Ное, така ќе биде кога Синот Човечки повторно ќе дојде“. – 
Копнежот на вековите, 633.

б. Опишете ја оваа одмазда. Откровение 19:11-16; Исаија 24:17-
22; Еремија 25:30-33.

_______________________________________________________________________ 

„Сега секој ја донел својата одлука; грешниците потполно се соединиле 
со сатаната во неговата борба против Бога. Настапило време Бог да го 
одбрани авторитетот на Својот погазен закон. Сега не се води борба само 
со сатаната, туку и со луѓето. ‘Господ им суди на сите народи’, ‘нечесните 
ќе ги предаде на меч’...

Уништувањето започнува од оние што тврделе дека се духовни чувари 
на народот. Лажните стражари се првите кои паѓаат. Ангелот на смртта 
нема никого да сожали или да го поштеди. Мажи, жени, девојки и деца - 
сите ќе загинат“. – Големата борба, 656.

в. Опишете што се случува со сите овие мртви — и каква ќе биде 
состојбата на земјата во тоа време. Откровение 19:17-21; 
Еремија 4:23-29; Исаија 24:1-4.

_______________________________________________________________________ 

„При Христовото доаѓање грешниците ќе бидат избришани од лицето на 
целата земја - убиени со духот на Неговата уста и уништени со светлината 
на Неговата слава. Христос Својот народ ќе го поведе во Божјиот град и 
земјата ќе остане без своите жители...

Цела земја се претвора во ненаселена пустина. На површината на 
земјата лежат расфрлени урнатини од градовите и селата разурнати од 
земјотреси, искорнати дрвја, карпи исфрлени од морето или одронети 
од планините, додека огромни бездни ги обележуваат местата каде што 
стоеле планините“. – Големата борба, 657.

Четврток            27. април

5. ПУСТОШ
а. Што правеле жителите на оваа земја кога навлекле на себе 

таков гнев од светиот Бог? Исаија 24:5,6.
_______________________________________________________________________
_______________________________________________________________________ 

„Шест илјади години трае големата борба. Божјиот Син и Неговите 
небесни гласници биле во судир со силите на злото за да ги предупредат, 
да ги просветлат и да ги спасат синовите човечки. Сега секој ја донел 
својата одлука; грешниците потполно се соединиле со сатаната во 
неговата борба против Бога. Настапило време Бог да го одбрани 
авторитетот на Својот погазен закон. Сега не се води борба само со 
сатаната, туку и со луѓето. ‘Господ им суди на сите народи’, ‘нечесните 
ќе ги предаде на меч’“. – Големата борба, 656.

б. Дали е ова конечен крај? Еремија 4:27. Колку долго ќе останат 
во оваа состојба? Откровение 20:5. 

_______________________________________________________________________ 
_______________________________________________________________________ 

„Злите беа уништени, и нивните мртви тела лежеа по земјата. Гневот 
Божји во седумте последни зла беше истурен врз жителите на земјата, 
причинувајќи да ги гризат своите јазици од болка и да го проколнуваат 
Бога. Лажните пастири беа посебен предмет на гневот на Јехова. Нивните 
очи пропаднаа во нивните дупки и нивните јазици во нивните усти, додека 
тие стоеја на своите нозе. Откако светиите беа избавени од гласот Божји, 
злото мноштво ја сврте својата јарост еден кон друг. Земјата изгледаше 
како да е поплавена од крв, и од едниот крај до другиот крај имаше мртви 
тела“. – Рани списи, 289.

„Писателот на Откровението претскажувајќи го прогонството на сатаната 
како и состојбата на хаос и пустош во која ќе се наоѓа земјата, кажува дека 
оваа состојба ќе трае илјада години“. – Големата борба, 658.

Петок                28. април

 ЛИЧЕН ПРЕГЛЕД НА ПРАШАЊАТА

1. Кој настан го означува почетокот на милениумот и како се одвива?
2. Од што се плашеле Солунјаните и како зборовите на Павле им донеле утеха?
3. Како Христовите ветувања ни носат утеха? На кои ветувања ова конкретно 

се однесува?  
4. Зошто непокајаните се уништени од сјајот на Христовото доаѓање?
5.  Колку е темелно конечното уништување на непокајаните?

Сабота, 6. мај 2023

Дар во првата сабота 
за светските мисии

  
Дали сакате Исус да дојде наскоро? 

Тој ни кажува како тоа може да се случи: 
„И ќе биде проповедано ова Евангелие за 
царството по целиот свет, за сведоштво на 
сите народи; и тогаш ќе дојде крајот“ (Матеј 
24:14).

Ние треба да го пренесеме Евангелието 
на целиот свет, „но колку малку е постигнато 
во споредба со големото дело пред нас! 
Божјите ангели ги поттикнуваат срцата на луѓето и ги 
подготвуваат да го примат предупредувањето. Потребни с е 
мисионери во полиња каде што работата штотуку започна. Постојано се отвораат 
нови полиња“ - Евангелизам, 408.

Каде се некои од овие нови полиња? Неодамна беа отворени нови мисии кој ја 
вклучуваат Централна Африка, Судан, Лесото, Габон, Гвинеја-Бисао, Бенин заедно 
со Брегот на Слоновата Коска, каде што веќе има крстени членови. Генералната 
конференција во моментов помага за платите на проповедниците и библиските 
работници во 85 мисии ширум светот. Колку чини ова? Во 2021. година за оваа 
намена беа издвоени 647.000 американски долари. Колку примивме за овие 
намени? 132.826 американски долари. (Ова се веродостојни податоци и можете да 
видите дека овој вид финансирање не е одржлив!)

Драги браќа и сестри, ова е реалноста. На мисиите им е потребна поддршка 
од сите - и многу повеќе од тоа. Дали сакате да видите како пораката допира до 
нови места? Тоа може да се случи ако ги зголемиме нашите дарови за фондот за 
светските мисии.

„Како што се отвораат нови полиња, повиците за средства постојано се 
зголемуваат. Ако некогаш требаше да бидеме економични, тогаш тоа е сега... Еден 
цент изгледа како ситница, но сто цента чинат еден долар, а правилно потрошени 
можат да бидат средство за спасување на душата од смртта. Ако сите средства 
што нашиот народ раскошно ги потрошил во самозадоволување беа посветени на 
Божјото дело, касата не би била празна и би можеле да се отворат мисии во сите 
делови на светот“ - Counsels on Stewardship, 290, 291.

Ве молиме, драги браќа и сестри, кога се собира дарот во првата сабота за 
светските мисии, сетете се на душите во темнина и дарежливо давајте за сегашната 
вистина да стигне до нови области. „Нашите членови треба да бидат длабоко 
заинтересирани и за домашни и за странски мисии. Додека тие несебично се трудат 
да го подигнат знамето на вистината на нови територии, врз нив ќе се излее голем 
благослов“ - Христијанска служба, 184.

Нека Господ изобилно ги благослови даровите и дарителите!

Вашите браќа од Генералната конференција

6. лекција                 Сабота, 6. мај 2023

Илјада години на пустош (II)
„И видов престоли и седнати на нив, на кои им беше дадено да 

судат, а и душите чии глави беа исечени поради сведоштвото Исусово 
и заради словото Божјо, а и оние што не му се поклонија на ѕверот ниту 
на неговата биста, и не примија белег на челата свои и на рацете свои и 
оживеаја и царуваа со Христос илјада години“ (Откровение 20:4).

„Ангелот рече: ‘Божјиот гнев и гневот на Јагнето им донесува на 
грешниците смрт и уништување. На Божјиот глас светиите ќе станат силни 
и страшни како војска со знамиња, но тогаш сѐ уште нема да го извршат 
над нив напишаниот суд. Судот ќе се изврши дури по завршувањето на 
илјада години’”. – Рани списи, 52.

ПРЕДЛАГАМЕ ДА ПРОЧИТАТЕ:                                    Рани списи, 289–295.
                                             

Недела                  30. април

1. СОСТОЈБА ВО КОЈА СЕ НАОЃА САТАНАТА
а. Што се случува со сатаната за време на милениумот? Откровение 

20:1-3. Објаснете што се тоа „вериги“ и како и кога се отстрануваат. 
Откровение 20:5,7,8.

„Земјата изгледаше како ненаселена пустина. Градови и села, 
изрушени од земјотрес, лежеа во рушевини. Планините беа поместени 
од своите места, оставајќи големи шуплини. Разјарени карпи, 
исфрлени од морето, или откинати од самата земја, беа расфрлани 
насекаде на површината. Големи дрвја беа откорнати и растурени низ 
земјата. Тука треба да биде домот на сатаната и неговите зли ангели 
за илјада години. Тука тој ќе биде ограничен, да талка горе и долу 
над изобличената површина на земјата и да ги гледа резултатите од 
својот бунт против Божјиот закон. Илјада години тој може да ужива во 
плодот на проклетството кој самиот го има причинето. Ограничен сам 
на земјата тој нема да има привилегија да талка по другите планети, 
да ги искушува и вознемирува оние што не паднале”. – Рани списи, 
290.

„По истекот на илјада години (Откровение 20:7), Христос во 
придружба на мноштвото откупени и илјадници ангели, повторно 
се враќа на Земјата. Додека се спушта во Својата неопислива 
величественост, Тој ги повикува мртвите грешници да станат за да ја 
чујат својата пресуда”. – Големата борба, 662.

Понеделник              1. мај

2. СУДЕЊЕ НА НАРОДИТЕ И АНГЕЛИТЕ
а. Што ќе прават светите во текот на илјада години? Откровение 

20:4; 3:21; 1 Коринтјаните 6:2,3.
_______________________________________________________________________ 
_______________________________________________________________________ 

„Кога ќе се преобразат во бесмртност и заедно со Исуса ќе бидат 
земени на небо, кога секој ќе прими харфа, облека и круна и ќе влезе 
во Светиот Град, светиите со Исуса ќе пристапат кон судот. Тогаш ќе 
се отворат книгите книгата на животот и книгата на смртта. Книгата 
на животот ги содржи добрите дела на светиите, а книгата на смртта 
злите дела на злите. Овие книги се споредуваат со Библијата, која 
претставува законик и според неа се суди. Светиите, заедно со Исуса, 
изрекуваат суд над умрените грешници. ‘Погледни’, рече ангелот, 
‘светиите заедно со Исуса пристапуваат кон судење и на безбожниците 
им одредуваат казни според делата нивни кои ги правеле во телото; 
казните кои мораат да ги примат се запишуваат покрај нивните 
имиња’. Со тоа, како што видов, ќе се занимаваат спасените заедно со 
Исуса илјада години во Светиот Град пред тие и Градот да се спуштат 
на земјата”. – Рани списи, 52.

б. Кога ова дело ќе биде завршено, што ќе се случи со небесната 
престолнина, Новиот Ерусалим? Откровение 21:2,10; Галатјаните 
4:26.

_______________________________________________________________________ 
_______________________________________________________________________ 

„По истекот на илјадагодишниот период Исус со ангелите и 
спасените го напуштаат Светиот Град и додека со нив се спушта кон 
земјата, умрените грешници стануваат од своите гробови; и истите 
оние ‘кои го прободоа’, бидејќи воскреснале, Го гледаат оддалеку во 
целата Негова слава, со ангелите и светиите, и ‘ќе заплачат заради 
Него’”. – Рани списи, 52.

„Христос се спушта на Маслиновата Гора од каде што по Своето 
воскресение се вознел на небото, и каде што ангелите го повториле 
ветувањето за Неговото враќање. Пророкот вели: ‘Ќе дојде Господ, 
мојот Бог, и сите светии со Него’. ‘И ќе застанат нозете Негови на 
Маслиновата Гора во оној ден, што се наоѓа спроти Ерусалим од 
источната страна: и ќе се расцепи Маслиновата Гора од исток кон 
запад со многу голема долина’. ‘И Господ ќе биде Цар над целата 
земја’ (Захарија 14:5,4,9). Кога новиот Ерусалим во својот блескав сјај 
ќе се спушти од небото, ќе се постави на место исчистено и подготвено 
за тоа, а Христос со Својот народ и ангелите ќе влезе во Светиот град”. 
– Големата борба, 662,663.

Вторник               2. мај

3. ИЗВРШНА ПРЕСУДА
а. Иако сатаната планира да ја преземе престолнината, како тоа 

резултира со уште една пресуда? Откровение 20:9 (прв дел), 
11,12.

_______________________________________________________________________ 
_______________________________________________________________________ 

„Сега сатаната се подготвува за последната битка за превласт. Додека 
бил лишен од својата моќ и немал кого да измамува, кнезот на злото бил 
несреќен и огорчен. Но штом ќе воскреснат мртвите грешници, и тој на 
своја страна ќе види толкаво мноштво, неговите надежи пак оживуваат 
и тој одлучува да не ја напушти големата борба. Тој под своето знаме ќе 
ја собере сета војска на изгубените и со нивна помош ќе се обиде да ги 
оствари своите планови. Грешниците се робови на сатаната. Отфрлајќи го 
Христа, тие ја прифатиле власта на бунтовниот лидер. Тие се готови да ги 
прифатат неговите предлози и да ги извршат неговите наредби. Но, верен 
на своето поранешно лукавство, тој не признава дека е сатана. Тој тврди 
дека е вистински господар на светот, на кого му е одземено наследството 
на незаконит начин. Тој на своите заведени приврзаници им се претставува 
како спасител, уверувајќи ги дека неговата моќ ги подигнала од гробовите 
и дека тој сега сака да ги спаси од најсуровата тиранија. Бидејќи Христос 
е отсутен, сатаната прави чуда за да го поткрепи своето тврдење. Тој 
слабите ги прави силни и сите ги инспирира со својот дух и енергија. Тој 
предлага да ги поведе во борба против таборот на светите и да го заземат 
Божјиот град. Со пеколен триумф укажува на безбројните милиони кои 
се воскреснати од мртвите и тврди дека тој како нивни водач е способен 
да го освои градот и повторно да го придобие својот престол и своето 
царство“. – Големата борба, 663.

б. Како се извршува пресудата? Откровение 20:9 (последен дел), 
10; Исаија 34:8-10.

„Од небото од Бога слегува оган. Земјата се отвора. Оружјето скриено во 
нејзините длабочини се исфрла надвор. Од секоја отворена бездна блика 
пламен кој уништува. И самите карпи се палат. Настапил ‘денот кој гори 
како печка’. Елементите се топат од жестоката горештина, а исто така и 
земјата и сè што е на неа гори (Малахија 4:1; 2 Петрово 3:10). Површината 
на земјата изгледа како растопена маса - огромно огнено море што врие. 
Време е за суд и пропаст на грешниците“. – Големата борба, 672,673.

в. Како знаеме дека овој оган нема вечно да гори? Еремија 17:27; 
Јуда 1:7.

Среда              3. мај

4. УНИШТУВАЊЕ НА НЕПОКАЈНИТЕ
а. Како завршното чистење се споредува со потопот во времето 

на Ное? 2 Петрово 3:10-13.
_______________________________________________________________________ 

„Додека земјата е обвиткана со оган кој уништува, праведниците 
живеат безбедно во Светиот град. Над оние што имале дел во првото 
воскресение, втората смрт нема власт. Додека Бог за грешниците е оган 
кој уништува, за Својот народ Тој е ‘сонце и штит’ (Откровение 20:6; 
Псалм 84:11)”. – Големата борба, 673.

„Огнот кој ги уништува грешниците ја прочистува земјата. Секоја трага 
на проклетството е отстранета. Никаков вечен пекол нема да ги потсетува 
откупените на страшните последици на гревот”. – Големата борба, 674.

б. Колку е темелно ова уништување? Малахија 4:1-3; Псалм 
37:10.

_______________________________________________________________________ 

„Светите ќе престојуваат во Светиот Град и како цареви и свештеници 
ќе владеат илјада години; тогаш Исус заедно со нив ќе се симне на 
Маслиновата Гора и таа ќе се распадне и ќе стане голема рамнина врз 
која потоа ќе се спушти Божјиот град. Останатите делови од земјата нема 
да бидат очистени додека не поминат илјада години, кога грешниците 
ќе станат од мртвите и ќе се насоберат околу Светиот Град. Обновената 
земја, нема да ја сквернави ногата на ниеден зол човек. Сите нив ќе 
ги проголта оган кој што ќе се симне од небото, од Бога и ќе ги запали 
и коренот и гранките на злото. Сатаната е коренот а неговите деца се 
гранките. Тој ист оган кој што ќе ги проголта безбожниците воедно ќе ја 
очисти и земјата“. – Рани списи, 51,52.

„Останува само еден споменик: нашиот Откупител секогаш ќе ги 
носи лузните на Своето распетие. На Неговата ранета глава, на Неговите 
ребра, на рацете и нозете, се наоѓаат единствените траги на свирепото 
дело кои ги предизвикал гревот. Гледајќи го Христа во Неговата слава, 
пророкот кажува: ‘Болскотот Му е како сончева светлина, а од рацете 
Негови зрачи, и тука е скривалиштето на Неговата сила’ (Авакум 3:4). 
Прободената страна на Христовото тело, од која течел црвен млаз кој 
го помирил човекот со Бога - ја претставува славата на Спасителот, таму 
е ‘скривалиштето на Неговата сила’. ‘Моќен да спаси’ преку жртвата за 
откуп, Тој исто така ќе биде моќен и да им суди на оние кои ја презреле 
Божјата милост. Знаците на Неговото понижување за Него претставуваат 
најголема чест; низ целата вечност раните добиени на Голгота ќе ја 
истакнуваат Неговата слава и ќе ја објавуваат Неговата моќ“. – Големата 
борба, 674.

Четврток             4. мај

5. ЗЕМЈАТА Е ОЧИСТЕНА
а.  Што се случува со вселената каква што ја знаеме? Откровение 

21:1,5. Во што тогаш ќе се обедини вселената? Откровение 
5:13.

_______________________________________________________________________ 

„Како што годините на вечноста ќе поминуваат, ќе носат сè побогати 
и почудесни откритија за Бога и Христа. Со зголемувањето на знаењето 
ќе расте и нивната љубов, стравопочит и среќа. Колку повеќе луѓето ќе 
знаат за Бога, толку ќе биде поголемо нивното восхитување на Неговиот 
карактер. И додека Христос пред нив ќе ги отвора ризниците на новите 
сознанија, за делото на откупувањето и неверојатните достигнувања 
од големата борба со сатаната, така ќе се зголемува храброста и 
посветеноста на нивните срца. Со восхит и радост ќе ги земаат своите 
златни харфи и десет илјади по десет илјади и илјада илјади гласови ќе 
се слеат во силен хор на благодарност...

Големата борба е завршена. Нема веќе грев и грешници. Целата 
вселена е чиста. Сѐ што создал Бог во бескрајната вселена, повторно 
чука со единствен пулс на хармонија и радост. Од Оној кој создал сè тече 
живот, светлина и радост низ сите светови во бесконечниот простор. Од 
најмалиот атом, до најголемиот свет, сè што е создадено, и живата и 
неживата природа, во својата непоматена убавина и совршена радост 
изјавува дека Бог е љубов”. – Големата борба, 678.

б.  Имајќи ја во предвид оваа реалност, што треба да се 
запрашаме? Евреите 3:7,8.

„Сега мораме да се разбудиме и да вложиме сесрдни напори за да 
изградиме хармоничен карактер. ‘Денес, кога ќе го чуете гласот Негов, 
не стврднувајте ги срцата ваши’ (Евреите 4:7)...

Што правите браќа во ова големо дело на подготовка?” – 5 Сведоштво, 
216.

Петок                 5. мај

     ЛИЧЕН ПРЕГЛЕД НА ПРАШАЊАТА
1. Што е тоа што го држи сатаната во вериги и како тој е ослободен?
2. Во каква работа се вклучени светите во текот на илјада години и какви се 

резултатите?
3. Иако сатаната се обидува да го освои Божјиот град, како тоа води до 

конечниот суд?
4. Како се чисти целиот универзум?
5. Која е конечната состојба на Божјиот универзум?

7. лекција       Сабота, 13. мај 2023

Наследство на светите

„Но, како што е напишано: ‘Она што око не видело, уво не чуло, 
ниту на човек на ум му дошло, тоа Бог го приготвил за оние кои Го 
љубат’“ (1 Коринтјаните 2:9).

„Кога Бог го дал Христа на овој свет, Тој во овој единствен дар ни ги дарувал 
сите небесни богатства. Ништо не задржал. Тој не можел да направи повеќе 
од она што направил за да ги доведе луѓето до покајание. Тој веќе не држи 
ништо во резерва што е потребно за нивно спасение”. – The Review and Herald, 
September 17, 1901.

ПРЕДЛАГАМЕ ДА ПРОЧИТАТЕ:                               Големата борба, 355-374. 
                                      

Недела                  7. мај

1. ПРВОБИТЕН ИМОТ
а. Што подготвил Бог за крунското дело на Неговото создавање — и 

зошто? Создавање 1:1; Исаија 45:18; 43:7. 

„Над сите пониски животни видови, Бог одредил дека човекот, круната 
на Неговото создавање, треба да ги одразува Неговите мисли и да ја 
открива Неговата слава. Но човекот не треба да се воздигнува себеси како 
Бог”. – Здравје и среќа, 415.

„По создавањето на Земјата и животните на неа, Отецот и Синот го 
исполниле својот план, кој бил планиран пред падот на сатаната, да го 
создадат човекот според нивниот лик. Тие заедно ја создале Земјата и 
сите живи суштества на неа”. – The Spirit of Prophecy, vol. 1, p. 24.

б. Опишете што се случило како резултат на побуната (Создавање 3:9-
14) против Божјиот првобитен план? Создавање 2:17; Римјаните 
6:23.

в. Зошто човекот продолжил да живее по својот грев — и што е 
вклучено во планот на откупувањето? Лука 19:10; Откровение 13:8 
(последен дел); Михеј 4:8.

„(Христос) бил Спасител и пред и по Своето отелотворување. Веднаш 
штом се појавил гревот, се појавил и Спасителот”. – Копнежот на 
вековите, 210.

Понеделник              8. мај

2. ТРЕТО НЕБО
а. Колку неба постојат? 2 Коринтјаните 12:2 (последен дел). 

Опишете го првото. Создавање 1:6-8; 6:7.

б. Што се наоѓа на второто небо? Создавање 15:5; Псалм 8:3; 
Второзаконие 4:19.

в. Каде се наоѓа местото каде што Бог го носи Својот народ — и 
кој живее таму? 1 Коринтјаните 12:2,4; Откровение 2:7; 22:1,2; 
1 Цареви 8:30.

„Плашејќи се дека идното наследство можеби ќе изгледа премногу 
материјално, мнозина биле наведени да им придаваат духовно значење 
токму на оние вистини кои ни овозможуваат ова наследство да го сметаме 
за наша вистинска татковина. Христос ги уверувал Своите ученици дека Тој 
оди да им подготви станови во куќата на Отецот. Оние што ќе го прифатат 
учењето на Божјото слово во врска со небесните живеалишта нема да 
останат целосно во незнаење. Сепак, ‘она што око не видело, уво не чуло, 
ниту на човек на ум му дошло, тоа Бог го приготвил за оние кои Го љубат’ 
(1. Коринтјаните 2:9). Човечкиот јазик не може соодветно да ја опише 
наградата на праведните. Тоа ќе го разберат само оние кои ќе ја видат. 
Ниту еден ограничен ум не може да ја сфати славата на Божјиот рај. 

Во Библијата наследството на спасените се нарекува татковина (Евреите 
11:14-16). Таму небесниот Пастир го води Своето стадо на извори на жива 
вода. Дрвото на животот дава плод секој месец, а неговите лисја служат 
за здравје на народот. Таму течат потоци кои вечно жуборкаат, чисти 
како кристал, на чиишто брегови се нишаат дрвја кои ги фрлаат своите 
сенки врз патеките што Господ им ги подготвил на откупените. Таму 
пространите рамнини прераснуваат во прекрасни ритчиња, а Божјите 
гори ги издигнуваат своите возвишени врвови. Во овие тивки рамнини, 
покрај овие живи потоци, Божјиот народ, кој толку долго патувал и скитал, 
ќе го најде својот дом”. – Големата борба, 674,675.

г. Кое дело го врши Христос на тоа место? Евреите 8:1; 9:27; 1 
Тимотеј 2:5.

„Христовото посредување за човекот во небесното Светилиште е исто 
толку важно во планот на спасението колку и Неговата смрт на крстот”. – 
Големата борба, 489.

„Христовото посредување за нас е да ги претстави Своите божествени 
заслуги со тоа што ќе му се понуди на Отецот како наш Заменик и Гарант; 
зашто Тој се вознел во небесните височини за да нѐ откупи од нашите 
гревови”. – Faith and Works, p. 105.

Вторник              9. мај

3. НОВАТА ЗЕМЈА
а. Дали Исус ни ветил вистинско место — и каде ќе одиме ако  

бидеме верни? Јован 14:1-3; Матеј 5:12.
_______________________________________________________________________ 

б. Што донесува најголема радост во животот — и каква била 
надежта на нашите верни предци? Лука 10:20; Евреите 11:13-
16.

„Во Светиот Град владее совршен ред и хармонија. Секој ангел кој 
добива налог да ја посети Земјата, има златна картичка која ја покажува 
на ангелите крај вратите од Градот и при влезот и при излезот. Небото е 
прекрасно место“.  – Рани списи, 39.

в. Колку долго ќе престојуваме на новата земја? Матеј 5:5; 
Римјаните 4:13.

„Меѓутоа, Божјиот збор сепак не изневерил. Самото заземање на 
Ханан од страна на Евреите не значело негово целосно исполнување. ‘Но 
ветувањата му беа дадени на Авраам и на семето негово’ (Галатјаните 
3:16). Лично Аврам требало да учествува во благословите на ветеното 
наследство. Можело да се чини дека исполнувањето на ветувањето 
премногу се одолжува, но ‘за Господ еден ден е како илјада години, а 
илјада години - како еден ден’ (2 Петрово 3:8). Може да се чини дека Бог 
‘се премислува’ да го исполни тоа ветување, но во одредено време ‘зашто 
ќе наиде и нема да забави’ (Авакум 2:3). Ветувањето дадено на Аврама и 
на неговото семе не се однесувало само на Ханан, туку на целата земја. 
Така кажува апостолот: ‘Зашто, ветувањето на Авраама, или на неговото 
потомство, дека ќе биде наследник на светот, не дојде преку Законот, туку 
преку праведноста од верата’ (Римјаните 4:13). А Библијата јасно кажува 
дека ветувањата дадени на Аврама треба да се исполнат преку Христа. 
‘А ако сте пак вие Христови, тогаш сте Авраамово семе, наследници 
по ветувањето’ (Галатјаните 3:29). ‘За непоминливо наследство, и 
неизвалкано, и кое не вене’ (1 Петрово 1:4), а тоа е земјата ослободена од 
клетвата на гревот. ‘А царството, власта и величеството под сите небеса, ќе 
им се даде на народот на Светите на Сèвишниот’ (Даниел 7:27), а ‘кротките 
ќе ја наследат земјата, тие ќе уживаат во изобилен мир’ (Псалм 37:11).  

Бог на Аврама во визија му го покажал тоа бесмртно наследство што 
нема да овене, и со тоа неговата надеж била задоволена. ‘Преку вера се 
насели во земјата на ветувањето, како во туѓа и се настани во шаторите 
заедно со Исака и Јакова, сонаследници на истото ветување, зашто бараше 
град со основи, кому Бог му е Градител и Творец’“ (Евреите 11:9,10)“.  – 
Патријарси и пророци, 169,170.

Среда               10. мај

4. МЕСТО НА РАДОСТ
а. Зошто Исус дошол да нѐ спаси - не во нашите гревови, туку од 

нашите гревови? Матеј 1:21; Откровение 21:27; 22:14.
_______________________________________________________________________ 
_______________________________________________________________________ 

„Исус дошол на овој свет за да го спаси Својот народ од нивните 
гревови. Тој нема да нѐ спаси во нашите гревови, зашто Тој не е слуга на 
гревот. Мораме да одговориме на Христовата божествена привлечност и 
да се покаеме за нашите гревови и да се соединиме со Христа како што 
прачката се соединува со лозата. Исус вели: ‘И кога Јас ќе бидам издигнат 
од земјата, сите ќе ги привлечам кон Себе’. Исус ги привлекува сите луѓе, 
и кој ќе одговори на таа привлечна сила? Многумина ќе бидат под големо 
влијание од животот и примерот на оние кои тврдат дека одговориле на 
оваа божествена љубов што ги привлекува срцата на луѓето. Многумина ќе 
ве гледаат како го исповедате Неговото име, за да видат дали тоа ве прави 
подобри мажи и жени. Тие ќе сакаат да видат дали сте слични на Христа, 
дали сте љубезни и учтиви во кругот на семејството. Господ рекол: ‘По 
нивните плодови ќе ги познаете’“. – The Signs of the Times, February 15, 1892.

„Не е вистински доказ дека си христијанин затоа што твоите емоции се 
разбранувани и твојот дух е возбуден од вистината. Прашањето е: ‘Дали 
растеш во Христа кој е глава на телото? Дали Христовата благодат се 
манифестира во твојот живот?‘ Бог им ја дава Својата благодат на луѓето, 
за да можат да посакаат повеќе од Неговата благодат. Божјата благодат 
постојано делува врз човечкото срце и кога ќе биде примена, доказот за 
нејзиното примање ќе се појави во животот и карактерот на примателот, 
бидејќи ќе се види развојот на внатрешниот духовен живот. Христовата 
благодат во срцето секогаш ќе го унапредува духовниот живот и ќе се 
постигне духовен напредок. Секој од нас има потреба од личен Спасител 
или ќе загине во своите гревови. Да си го поставиме прашањето на нашата 
душа: ‘Дали растам во Христа, кој е глава на телото? Дали стекнувам 
дополнително знаење за Бога и за Исуса Христа кого Тој го испратил?’ Ние 
не ги гледаме растенијата како растат во полето, а сепак сме уверени дека 
растат, и зарем нема да бидеме свесни за сопствената духовна сила и раст?“. 
– That I May Know Him, p. 163.

б. На какво искуство можеме да се надеваме во тоа ново место? 
Исаија 33:24; 35:1-10; Откровение 21:4; 22:3.

_______________________________________________________________________ 

„На сите патила и судири им дојде крајот. Кога искупените ќе се соберат 
околу Божјиот престол, песна на победа ќе го исполни целото небо“.  – 
Мојот живот денес, 348.

Четврток            11. мај

5. ПОДГОТОВКА
а. Како со нашиот човечки јазик можеме да го опишеме третото небо? 

1 Коринтјаните 2:9.
_______________________________________________________________________ 

„Уште во овој живот можеме да го насетиме и неговото присуство и да 
ја вкусиме радоста што ја носи заедницата со Небото. Меѓутоа, полнина 
на радоста на благословите може да се постигне дури во оној подобар 
живот. Само вечноста може да ја открие славата што може да ја добие 
човекот кај кого повторно е обновен Божјиот “. – Патријарси и пророци, 
602.

„Потребна е сета вечност за да се открие славата и да се изнесат 
на виделина скапоцените богатства на Божјата Реч“. – The SDA Bible 
Commentary [E. G. White Comments], vol. 6, p. 1107.

б. Зошто Бог ни дал можност да ги слушнеме овие прекрасни работи 
за небото? Јован 3:16,17; Матеј 6:19-21.

_______________________________________________________________________

„Христос наоѓа задоволство да ги земе оние кои навидум изгледаат 
безнадежни, оние кои сатаната ги понизил и преку кои некогаш работел 
и да ги направи поданици на Својата благодат. Тој се радува што може да 
ги ослободи од страдањата и гневот кој паѓа на непокорните. Тој ги прави 
Своите деца помошници во вршење на ова дело и во успехот на истото, 
тие наоѓаат драгоцена награда уште во овој живот.

Но што е тоа во споредба со радоста која ќе ја доживеат на големиот 
ден на конечното откривение? ‘Сега гледаме како низ огледало, нејасно, 
а тогаш - лице в лице; сега спознавам делумно, а тогаш ќе спознаам 
совршено како што и сум спознаен’“ (1 Коринтјаните 13:12)“. – 6 
Сведоштво, 308,309.

Петок               12. мај
 
ЛИЧЕН ПРЕГЛЕД НА ПРАШАЊАТА

1. Објасни зошто човекот можел да го продолжи животот откако паднал во 
грев.

2. Дали навистина ќе ја поминеме вечноста на место наречено „Рај“? Ве 
молиме објаснете.

3. Објасни го вечното наследство на откупените и Аврамовата надеж за едно 
такво место.

4. Опишете го новото небо и новата земја.
5. Како е можно на такво место да се помине вечноста?

8. лекција          Сабота, 20. мај  2023

Божјиот ден на љубовта
„Празнувајте ги Моите саботи за да бидат знак меѓу Мене и вас, па 

да знаете дека Јас сум Господ, вашиот Бог“ (Езекиел 20:20).

„Бог видел дека саботата била битна за човекот дури и тогаш додека 
уште се наоѓал во рајот. Му било потребно еден ден во седмицата да 
ги остави сите свои интереси и стремежи за да може целосно да се 
посвети на посматрање на Божјите дела и на размислување за неговата 
моќ и добрина. Му била потребна саботата за што повпечатливо 
да го потсетува на Бога и кај него да буди благодарност кон Оној од 
чиишто благотворни раце доаѓало сѐ  што имал и што го радувало”. – 
Патријарси и пророци, 48.

ПРЕДЛАГАМЕ ДА ПРОЧИТАТЕ:                     Совети за детето, 527–537. 
                                                                                      

Недела                            14. мај

1. ВЕЧЕН ЖИВОТ 
а. Што треба да сфатиме за оние кои ќе бидат единствените кои ќе 

ја имаат привилегијата да одат во таа подобра земја? Откровение 
22:12-14; Јаков 2:10.  

„Од една страна одбиваат да веруваат во некои Божји барања и да се 
придржуваат кон нив, од друга страна упорно вршат надворешни форми 
на богослужение. Божјиот Дух не прифаќа таква служба. Без оглед на 
тоа колку луѓето се ревносни во одржувањето на верските церемонии, 
сепак, Бог не може да ги прифати ако и понатаму намерно престапуваат 
макар и една Негова заповед“. – Патријарси и пророци, 634.

б. Што треба да правиме со Божјиот закон и каде тој треба да биде 
чуван? 2 Коринтјаните 13:5; Евреите 8:10.

„Ние мора да ги споредиме нашите карактери со непогрешливиот 
стандард на Божјиот закон. За да го направиме тоа, мораме да го 
истражуваме Светото Писмо, мерејќи ги нашите достигнувања според 
Божјата реч“. – The Review and Herald, February 14, 1893.

Понеделник            15. мај

2. ПРОРЕЧЕНА ОБНОВА 

а. Кое пророштво покажува дека Божјиот народ ќе посвети 
посебно внимание на Неговиот морален закон од Десетте 
заповеди? Еремија 6:16; Исаија 58:12.

_______________________________________________________________________

„При завршетокот на историјата на светот сите божествени 
институции ќе бидат обновени. Ќе се санираат урнатините во законот 
кои што ги направил човекот престапувајќи ја саботата. Остатокот на 
Божјиот народ кој како реформатор стои пред светот, мора да покаже 
дека Божјиот закон е основа на секоја трајна реформа и саботата од 
четвртата заповед, мора да стои како постојан спомен на создавањето 
и Божјата сила. Тој мора со јасни и разбирливи зборови да укаже 
на обврската за држењето на сите десет заповеди. Поттикнат од 
Христовата љубов тој мора да соработува со Него, ѕидајќи урнатини. 
Тој треба да биде обновител на урнатини, и да ги санира патиштата за 
населбите.” – Пророци и цареви, 678.

б. Наведете ја посебната точка што треба да се земе во предвид 
во оваа обнова и објаснете ги резултатите од тој процес. Исаија 
58:13,14.

_______________________________________________________________________

„Кога ќе почне саботата, мораме грижливо да внимаваме на себе, 
на своите постапки и зборови, за да не Го користиме она време кое 
му припаѓа само Нему. Не смееме да работиме ништо што е во врска 
со заработувачка и што би можеле да го завршиме за останатите шест 
дена ниту пак смееме да им дозволиме на своите деца да го прават 
тоа. Петокот е ден на подготовка. Него треба да го искористиме за 
неопходните подготовки за саботата, а потоа треба да мислиме на неа 
и да зборуваме за неа. Не смее да се зборува ниту да се прави нешто 
што небото би го сметало како кршење на светата сабота. Бог бара не 
само во сабота да не извршуваме никаква физичка работа туку и да го 
научиме својот дух да мисли само за светите прашања. Да се зборува 
за земските работи всушност значи да се крши четвртата заповед, а 
истото тоа важи и за водењето на лесни и безначајни разговори”. – 2 
Сведоштво, 702,703.

„Саботата ќе биде задоволство за сите оние што ја примаат како знак 
на Христовата создавачка и откупителна моќ. Гледајќи го Христа во неа, 
тие се насладуваат во Него. Саботата им укажува на делата на создавање, 
како на доказ на Неговата силна моќ во откупувањето. Саботата потсетува 
на загубениот Едем и истовремено укажува на мирот, кој е повторно 
вратен преку Спасителот“. – Копнежот на вековите, 289.

Вторник               16. мај

3. РЕФОРМА ПО ПРАШАЊЕ НА САБОТАТА
а. Како Бог се обидел да го поправи ставот на Својот народ кон 

саботата — и што би се случило во случај да продолжеле да ја 
отфрлаат? Еремија 17:24-27.

_______________________________________________________________________
_______________________________________________________________________

„Во една пригода, по Божја наредба, пророкот застанал пред 
еден од главните влезови во градот и укажувал на важноста од 
празнувањето на светиот саботен ден. Жителите на Ерусалим биле 
во опасност дека ќе ја заборават светоста на саботата и биле свечено 
предупредени против извршувањето на своите световни работи во 
тој ден...

На тој начин пророкот цврсто застанал на страната на здравите 
принципи на правилниот начин на живот кои се толку јасно 
прикажани во книгата на законот. Но состојбата во Јудеја била таква 
што промената можела да се изврши единствено со најодлучни 
мерки“. – Пророци и цареви, 411,412.

б. Како истите постапки доведуваат до слични последици? 1 Коринтјаните 
10:5,6. Дали Бог се променил? Малахија 3:6; Евреите 13:8.

_______________________________________________________________________

„Истите причини секогаш имаат исти последици. Оној што намерно 
го задушува чувството на својата должност затоа што тоа се коси со 
неговите склоности, на крајот воопшто нема да биде во состојба да ја 
разликува вистината од заблудата. Разумот слабее, совеста отапува, 
срцето се стврднува, а душата се одделува од Бога. Таму каде што се 
омаловажува и се презира веста на божествената вистина, црквата 
ќе биде обвиена во темнина; верата и љубовта се повеќе оладуваат и 
настанува отуѓеност и раздор. Членовите на црквата своите интереси и 
сили ги сосредоточуваат на световните работи, а грешниците стануваат 
уште потврди во своето непокајание“. – Големата борба, 378,379.

„Денес, сатаната ги користи истите средства за да ги предизвика 
истите зла, а неговите напори се проследени со истите последици што 
во деновите на Израел ставија толку многу луѓе во нивните гробови“. – 
The Review and Herald, February 4, 1909.

„Истата опасност постои и денес меѓу оние луѓе кои тврдат дека се 
чувари на Божјиот закон. Тие се премногу склони да си ласкаат себеси 
дека почитта што ја имаат кон заповедите треба да ги заштити од силата 
на божествената правда. Тие одбиваат да бидат укорени за злото и ги 
обвинуваат Божјите слуги дека се премногу ревносни во отстранувањето 
на гревот од логорот“. – The Signs of the Times, February 12, 1880, Art. B.

17. мајСреда

4. ТЕШКОТИИ 
а. Како знаеме дека саботата постоела уште пред објавувањето на 

законот на планината Синај? Излез 20:8; 16:4,5. Како Евреите го 
покажале својот презир кон истиот тој закон? Излез 16:27-30.

_______________________________________________________________________ 
_______________________________________________________________________

„Во текот на своето долго патување низ пустината Израелците секоја 
седмица биле очевидци на тројно чудо што требало во нивната душа 
да ја вреже свеста за значењето и за светоста на саботата. Шестиот ден 
паѓало двојно количество мана, а седмиот ден воопшто не паѓала. Освен 
тоа, само оној дел што бил наменет за сабота не се расипувал преку ноќта 
додека инаку маната оставена за утредента редовно се расипувала.

Околностите во врска со давањето на мана даваат убедливи и 
непобитни докази дека празнувањето на саботата не било воведено 
дури кога е даден законот на Синај, како мнозина што тврдат. За 
задолжителноста на празнувањето на саботата Израелците знаеле уште 
пред да стигнат на Синај. Светоста на денот за одмор постојано им била 
предочувана на тој начин што секој петок морале да соберат двојно 
количество мана за да имаат за сабота, кога таа воопшто не паѓала. А 
кога некои од народот и во сабота излегле да собираат мана, Господ 
поставил прашање: ‘До кога ќе се противите на заповедите Мои и на 
законот Мој?’“. – Патријарси и пророци, 296,297.

б. Дали ова бил изолиран проблем во пустината по прашање на 
празнувањето на саботата? Објаснете. Езекиел 20:10-13.

_______________________________________________________________________
_______________________________________________________________________

„Во текот на сите четириесет години од престојот во пустината, чудото 
поврзано со паѓањето на мана секоја седмица народот го потсетувало 
на неговата света обврска да празнува сабота. Но дури ни тоа не им 
помогнало да бидат послушни. Иако не се осмелувале саботата да ја 
престапат тако отворено и дрско како оној кој за тоа бил посебно казнет, 
сепак биле мошне немарни во врска со почитувањето на четвртата 
Божја заповед за која Бог преку пророкот објавил: ‘Моите саботи ги 
нарушија’ (Езекиел 20:13,24). И тоа се вбројува меѓу причините поради 
кои првото поколение било лишено од влегување во ветената земја. 
Меѓутоа, нивните потомци не извлекле од тоа никаква поука. За време 
на четириесетгодишното талкање тие во толкава мера го занемариле 
празнувањето на саботата, што Бог, иако не ги спречил да влезат во 
Ханан, сепак рекол дека по населувањето во ветената земја ќе бидат 
растурени меѓу незнабошците“. – Патријарси и пророци, 409.

Четврток             18. мај

5. ВАЖНО ЗНАЧЕЊЕ
а.   Како заповедта за саботата покажува дека тоа не е нова заповед? Излез 

20:8-11.
_______________________________________________________________________ 
_______________________________________________________________________

„Саботата не е воведена како нешто ново, туку како ден за одмор 
што бил воспоставен уште при создавањето на светот. За саботата 
треба да размислуваме и да ја празнуваме како спомен на делото 
на создавањето на Творецот. Укажувајќи на Господа како Творец на 
небото и земјата, таа го истакнува токму она според што вистинскиот 
Бог се разликува од сите лажни богови. Сите што го празнуваат седмиот 
ден докажуваат со тоа дека му служат на Господа. Така саботата е знак 
на верноста на човекот кон Бога“. – Патријарси и пророци, 307.

б.   Каде можеме да ја најдеме првобитната заповед за саботата и какво 
значење таа има за вистинскиот Божји народ? Создавање 2:1-3; Езекиел 
20:20.

„Седмицата, исто како и саботата, води потекло од создавањето 
на светот и како таква е сочувана во библиската историја и останала 
до денешен ден. Првата седмица ја одмерил лично Бог како мостра 
за сите седмици до крајот на времето. Како и секоја друга, и таа 
се состоела од седум буквални денови. Шест дена Бог поминал во 
делото на создавањето, а во седмиот ден си починал, затоа тој ден го 
благословил и им го определил на луѓето за одмор“. – Патријарси и 
пророци, 111.

„Затоа што одмарал во саботата ‘Бог го благословил седмиот ден 
и го посветил’ одредувајќи го тој ден за света употреба. Тој му ја дал 
саботата на Адам, како ден за одмор. Таа била спомен на делото на 
создавањето, а со тоа и знак на Божјата сила и Неговата љубов“. – 
Копнежот на вековите, 281.

Петок              19. мај

ЛИЧЕН ПРЕГЛЕД НА ПРАШАЊАТА

1.  Каква е врската помеѓу вечниот живот и Десетте заповеди?
2. Што треба да научиме од проречената реформа во врска со саботата?
3. Во нашево време, какви се последиците од истиот немарен пристап како 

во деновите на Еремија?
4. Колку било распространето непочитувањето на саботата во пустината и 

кои биле последиците? 
5. Какво значење има саботниот ден за тебе лично?

9. лекција          Сабота, 27. мај 2023

Новозаветна сабота

„Но, за народот Божји сè уште останува саботна починка“ (Евреите 
4:9).

„Саботата ќе биде задоволство за сите оние што ја примаат како знак 
на Христовата создавачка и откупителна моќ. Гледајќи го Христа во 
неа, тие наоѓаат задоволство во Него. Саботата им укажува на делата 
на создавање, како на доказ на Неговата силна моќ во откупувањето”. – 
Копнежот на вековите, 289.

ПРЕДЛАГАМЕ ДА ПРОЧИТАТЕ:                   Патријарси и пророци, 44-51.

Недела                             21. мај

1. НАШИОТ ПРИМЕР
а. Како ќе живееме ако навистина го сакаме Исуса и го следиме 

Неговиот пример? Јован 14:15; 15:10. Што правел Тој во сабота? 
Лука 4:16,31.

_______________________________________________________________________

„Кој е доказот за преобраќање? ‘Ако Ме љубите, пазете ги Моите 
заповеди’ (Јован 14:15). ‘Ако ме љубите, нека вашата љубов не биде само 
привидно чувство на поврзаност меѓу луѓето. Вистинската љубов се состои 
во држење на Моите заповеди’. Љубовта што ќе доведе до доброволна 
послушност не е нешто што се менува; туку силен, цврст принцип, откриен 
во зборови и во дела“. – Manuscript Releases, vol. 10, p. 291.

„Исус принел бесконечна жртва. Ништо помалку од животот на Божјиот 
сакан Син не би било доволно за да го платиме огромниот долг што го 
направивме со прекршувањето на Божјиот закон. Тој ја зел на Себе нашата 
природа и стана грев заради нас, за да можеме да добиеме ‘простување 
на минатите гревови’ и со Неговата божествена сила и благодат да ги 
исполниме праведните барања на законот. Секој што зазема став дека не е 
важно дали ги држиме Божјите заповеди, не Го познава Христа. Исус вели: 
‘Јас ги запазив заповедите на Мојот Отец и останувам во љубовта Негова’. 
И оние што го следат Исуса ќе постапат како што постапил Тој“. – The Review 
and Herald, March 6, 1888.

б. Како Христовиот пример треба да влијае на нас? 1 Петрово 
2:21; 1 Јованово 2:6.

Понеделник              22. мај

2. РАСПНУВАЊЕ
а. Како знаеме дека Исус бил распнат на денот на подготовката – 

и кој ден е тој? Лука 23:52-56; Марко 15:42.
_______________________________________________________________________ 
_______________________________________________________________________

„Тоа била сабота што никогаш нема да ја заборават натажените 
ученици, а исто така и свештениците, поглаварите, книжниците и 
народот. При заоѓањето на сонцето, во приквечерината на денот на 
подготовка, се огласиле труби, објавувајќи дека започнала сабота. Пасха 
се славела онака како што се празнувала со векови, додека Оној на Кого 
укажувал овој празник, лежел во Јосифовиот гроб, убиен од рацете на 
зли луѓе“. – Копнежот на вековите, 774.

„Конечно Христос почивал. Долгиот ден на срам и маки завршил. Кога 
со последните зраци на сонцето кое заоѓало настапила саботата, Божјиот 
Син спокојно почивал во гробот на Јосиф. Завршувајќи го Своето дело со 
раце склопени во мир, Тој се одморал во светите часови на саботниот 
ден...

Сега Христос се одморал по извршеното дело на откупот, и иако 
владеела тага помеѓу оние што Го сакале на Земјата, на небото владеела 
радост. Славно било ветувањето за иднината во очите на небесните 
суштества. Обновеното создавање, откупениот човечки род, кој го 
победил гревот и веќе никогаш нема да може да падне тоа јасно го виделе 
Бог и ангелите, како плод на Христовото завршено дело. Со тие настани 
засекогаш е поврзан денот во кој Исус починал. Зашто ‘Неговото дело е 
совршено’ и ‘сѐ што твори Бог, тоа останува довека’. (Второзаконие 32:4; 
Проповедник 3:14) ‘Кога ќе биде обновено сѐ, за кое Бог навестуваше од 
дамнина преку устата на сите Свои свети пророци’ (Дела 3:21), саботата 
на создавањето денот во кој Исус почивал во Јосифовиот гроб сѐ уште 
ќе биде ден за одмор и радост. Небото и Земјата ќе се обединат во 
славењето ‘од сабота до сабота’ (Исаија 66:23), а мноштвото спасени 
радосно ќе Му се поклонуваат на Бога и на Јагнето“. – Копнежот на 
вековите, 769,770.

б. Зошто верниците не завршиле со подготовката на Христовото тело во 
таа прва сабота по распнувањето? Лука 23:56; Марко 15:42-47.

_______________________________________________________________________

„Часовите на саботниот одмор учениците ги поминале тагувајќи 
заради смртта на својот Учител, додека Исус Царот на славата лежел во 
гробот“. – Рани списи, 181.

в. Кога тргнале со планот да ја завршат својата задача? Марко 16:1,2.

Вторник              23. мај

3. РАНОХРИСТИЈАНСКАТА ЦРКВА
а. Кое Исусово пророштво покажува дека Црквата ќе ја празнува 

саботата четириесет години по Неговото воскресение? Матеј 
24:15-20; 5:17.

_______________________________________________________________________ 
_______________________________________________________________________

„Светоста на саботата не престанала со Неговата смрт на крстот. 
Четириесет години учениците требало да се молат на Бога нивното 
бегање да не биде во сабота“. – Копнежот на вековите, 630.

„Христос ја создал саботата и никогаш не ја укинал. Саботата не била 
укината со распнувањето, како што тврдат многумина. Христовата 
смрт на крстот е непобитен аргумент за непроменливата природа на 
секоја заповед од Божјиот свет закон...

Како глава на човечкото семејство, Тој ги живеел сите заповеди, 
сите букви, сите цртички од законот. Тој во човечко тело живеел живот 
каков што бара од Своите следбеници, и затоа нема оправдување 
за некој што нема да го достигне стандардот на совршенство“. – The 
Review and Herald, December 20, 1898.

б. Кој бил редовниот обичај на апостолите во седмиот ден од 
библиската сабота? Дела 18:1-4.

_______________________________________________________________________ 
_______________________________________________________________________

„Кога (Павле) завршил, а Евреите ја напуштиле синагогата,  
незнабошците останале и побарале да им се кажат истите зборови 
во следната сабота. Апостолите предизвикале голем интерес во тоа 
место, и кај Евреите и кај незнабошците. Тие ги охрабриле верниците 
и новообратените цврсто да стојат во својата вера и да продолжат 
да бидат во Божјата благодат. Интересот да се слушнат зборовите на 
апостолите бил толку голем што следната сабота се собрал целиот 
град“. – Sketches from the Life of Paul, pp. 48,49.

в. Што можеме да научиме од обичајот на Павле кога посетувал 
места каде што немало синагога? Дела 16:12,13.

„Ние не треба да ги учиме нашите деца дека тие не смеат да 
бидат среќни во сабота и дека е погрешно да се шета во природа. 
О, не. Христос ги водел Своите ученици покрај езерото во саботен 
ден и ги поучувал. Неговите проповеди во сабота не биле секогаш 
проповедани во затворени ѕидови“. – Совети за детето, 533,534.

Среда               24. мај

4. ПРВ ДЕН ОД СЕДМИЦАТА
а. Зошто учениците се собрале кога Христос првпат им се 

јавил по Неговото воскресение? Како Неговата втора посета 
дополнително потврдува дека Тој не воспоставил некој друг 
ден за богослужба? Јован 20:19,26.

_______________________________________________________________________

„Христос почивал во гробот во сабота, и кога светите суштества и на 
небото и на земјата биле будни утрото на првиот ден од седмицата, 
Тој станал од гробот за да продолжи со делото на поучување на Своите 
ученици. Но, овој факт не го посветува првиот ден од седмицата и не го 
прави сабота“. – Spirit of Prophecy, vol. 3, p. 204.

б. Како одвојувањето на приносите дома покажува дека првиот 
ден не бил воспоставен како посебен ден на богослужба? 
1 Коринтјаните 16:1,2. Дали кршењето леб покажува дека 
одреден ден или ноќ е одреден како посебен ден на седмична 
богослужба? Дела 2:42,46.

в. Зошто состанокот во Троада траел до по полноќ? Дела 20:8-12. 
Кога во денешно време е полноќ на првиот ден од седмицата? 
Создавање 1:5; Левитска 23:32. 

„Фактот дека нивниот сакан учител требало да замине, влијаел на тоа да 
се собере поголемо друштво од вообичаеното. Тие се собрале во горната 
соба на третиот кат, најладното и најпријатното место за ваква дружба во 
таа топла пролетна вечер. Ноќите тогаш биле темни, но во собата гореле 
многу светла. Павловиот ум бил обземен од чувството за опасностите што 
го чекале и неизвесноста дали повторно ќе се сретне со своите браќа; 
имал работи од голем интерес и значење што морал да ги изнесе пред 
нив; и во искрена љубов и грижа за нив, проповедал до полноќ“. – Sketches 
from the Life of Paul, pp. 196, 197.

г. Кој ден е всушност Господов ден — и колку е важно за нас да 
го сфатиме тоа? Откровение 1:10; Марко 2:28; Исаија 58:13.

„Ако ви е претставена светлината на вистината, која ја открива саботата 
од четвртата заповед и покажува дека во Божјата реч нема основа 
за празнувањето на неделата, а сепак се држите за лажната сабота, 
одбивајќи да ја празнувате саботата која Бог ја нарекува ‘Мојот свет ден’, 
ќе го примите жигот на ѕверот. Кога се случува ова? Кога го почитувате 
декретот кој ви заповеда да престанете да работите во недела и да му се 
поклонувате на Бога, иако знаете дека нема ниту еден збор во Библијата 
што покажува дека неделата е нешто друго освен вообичаен работен 
ден, вие се согласувате да го примите жигот на ѕверот, и го отфрлате 
Божјиот печат“. – Evangelism, p. 235.

Четврток             25. маj

5. СПОМЕН
а. На што саботата е спомен? Излез 31:13; Создавање 2:1-3.
_______________________________________________________________________
_______________________________________________________________________

„’Важноста на саботата како спомен на создавањето се состои во 
тоа што таа постојано нè потсетува на вистинската причина зошто на 
Бога му припаѓа обожавање - затоа што Тој е Творец, а ние Негови 
созданија...’ Оваа вистина треба секогаш да им биде предочувана на 
луѓето, дека Бог ја воспоставил саботата во Едем; и сè додека фактот 
оти Тој е наш Творец постои како причина да Го славиме, и саботата 
нема да престане да биде Негов знак и спомен. Кога сите луѓе би ја 
празнувале саботата, нивните мисли и чувства би биле насочени кон 
Творецот како објект на стравопочит и обожавање и никогаш не би 
постоел ниту еден идолопоклоник, атеист или неверник. Држењето 
на саботата претставува знак на верност кон вистинскиот Бог Кој 
„ги создал небото и земјата, морето и водните извори“. Од ова 
произлегува дека пораката во која на луѓето им се заповеда да го 
слават Бога и да ги држат Неговите заповеди, посебно ги повикува да 
ја држат четвртата заповед“. – Големата борба, 437,438.

б. На кој начин таа претставува спомен на нашето лично 
откупување? Второзаконие 5:15. Како се случува оваа промена 
на срцето? Езекиел 36:26,27; Псалм 51:10.

_______________________________________________________________________

„Бог ја цени службата од љубов. Ако тоа го нема, самата рутина 
на церемонии е навреда за Него. Така е и со саботата. Таа имала цел 
да ги доведе луѓето во заедница со Бога, но оваа цел не може да 
се постигне, кога умот е окупиран со заморни обреди. Формалното 
празнување на саботата значело исмејување“. – Копнежот на 
вековите, 286.

Петок               26. маj

ЛИЧЕН ПРЕГЛЕД НА ПРАШАЊАТА

1. Каков пример ни оставил Христос во поглед на празнувањето на саботата?
2. Како настаните околу распнувањето јасно покажуваат дека саботата 

останала непроменета?
3. Кој обичај поврзан со саботата апостолите продолжиле да го практикуваат?
4. Објасни зошто првиот ден од седмицата не е одреден како официјален 

ден на богослужба. 
5. Кој е најважниот аспект на празнувањето на саботата?

Сабота, 3. јуни 2023 

Дар во првата сабота за црквата во 
Хосана, Етиопија

Етиопија, земја позната по својата 
античка цивилизација, се граничи со 
Јужен Судан, Судан, Кенија, Еритреја, 
Џибути и Сомалија. Меѓу населението 
од речиси 120 милиони, жителите на 
Етиопија исповедаат голем број религии 
- главно Аврамски - каде членовите 
на етиопското православие, религијата 
P’ent’ay (евангелски протестантизам) и 
римокатоличката вера сочинуваат 67,3% од 
населението, а потоа следат верниците од Исламот со 31,3%. Исто така 
постои и мала еврејска заедница, плус некои членови на религијата Бахаи.

Пораката на РДАСД дојде во Етиопија пред околу 20 години кога некои 
браќа и сестри, под влијание на Светиот Дух, почнаа да читаат и да се молат 
во врска со сегашната вистина. Набргу потоа нѐ посетија браќата од РДАСД 
и нѐ организираа како мисија.

Хосана (исто така познат и како Осеана) е голем град, 225 километри 
оддалечен од Адис Абеба, главниот град на Етиопија. Во Хосана планираме 
да изградиме седиште на мисијата на северната унија на Етиопија.

 Оваа мисија на Унијата е основана во 2020. година, кога етиопската 
мисија се подели на три одделни мисии на Унијата на југ – на подрачје на кое 
живеат околу 40 милиони луѓе. Нашите ресурси се ограничени, но делото се 
шири. Во моментов во мисијата на Северната Унија на Етиопија има повеќе 
од 26 локални цркви. Тие опфаќаат огормен регион од градот Хосана па сè 
до границата со Кенија.

Во Хосана имаме членови на црквата – и тие повеќе од 20 години 
немаат свој молитвен дом. Меѓутоа, ние сега го славиме Господа затоа што 
веруваме дека нашите членови ширум светот ќе ја променат оваа историја 
и ќе ни помогнат да изградиме црква и седиште кои ќе служат како центар 
на нашата Унија. 

 Нашата цел е да го шириме вечното евангелие од ова место не 
само во Хосана, туку и во соседните градови до границата со Кенија. Овој 
споменик на Господ треба да биде светилник за целата оваа област - и за 
ова ни е потребна вашата помош. Затоа, ние срдечно апелираме до нашите 
браќа, сестри и младите ширум светот великодушно да донираат за овој 
проект, „па во сè да се збогатите за секаква дарежливост, која преку нас 
предизвикува благодарност кон Бога“ (2 Коринтјаните 9:11). За вашата 
дарежлива помош сакаме да ја изразиме нашата најдлабока благодарност 
и срдечни поздрав.

Вашите браќа од мисијата на северната унија на Етиопија, Хосана

 10. лекција         Сабота, 3. јуни 2023 

     Борбата на царствата за 
превласт

„И четири големи ѕвера излегоа од морето, секој поинаков од 
другиот“ (Даниел  7:3).

„Светата историја била еден од предметите на проучување во 
пророчките школи. Во записите за Неговите постапки со народите, се 
забележани стапките на Јехова. Така и ние денес треба да проучуваме 
како постапува Бог со народите на земјата. Во историјата можеме да го 
видиме исполнувањето на пророштвата, да го проучуваме делувањето на 
Провидението во големите реформаторски движења и да го разбереме 
текот на настаните во обединувањето на народите за конечниот судир 
на големата борба”. – 8 Сведоштво, 307.

ПРЕДЛАГАМЕ ДА ПРОЧИТАТЕ:                        Пророци и цареви, 522-538.

Недела                  28. мај

1. ВЕТРОТ КАКО СИМБОЛ
а. Што обично претставува ветрот во пророштвата? Еремија 

25:32,33; 4:13.
_______________________________________________________________________
_______________________________________________________________________

„Ветровите се симболи на судирите”. – Големата борба, 439.
„(Во книгата Откровение) Јован ги гледа елементите на природата 

- земјотреси, бури и политички немири - прикажани како се чуваат од 
четирите ангели. Овие ветрови се под контрола сѐ додека Бог не даде 
наредба да ги пуштат. Овде е сигурноста на Божјата црква. Божјите 
ангели го извршуваат Неговиот налог задржувајќи ги земните ветрови 
да не дуваат на земјата, ниту на морето, ниту на кое било дрво, додека 
Божјите слуги не бидат запечатени на своите чела. Еден моќен ангел 
се гледа како се подига од исток (или изгрејсонце). Овој најмоќен од 
ангелите го има во раката печатот на живиот Бог, или Оној кој единствено 
може да даде живот, кој може да напише на челата знак како потврда 
дека некому му е гарантирана бесмртност, вечен живот. Тоа е гласот 
на оној најмоќен од ангелите да ги држат под своја контрола четирите 
ветра сѐ додека ова дело не биде извршено и додека не добијат налог да 
ги пуштат”. – Testimonies to Ministers, pp. 444, 445.

Понеделник             29. мај
 

2. ВОДА, ЅВЕРОВИ И КРИЛЈА
а. Честопати наоѓаме разни пророчки илустрации околу некои 

води или мориња, посебно во врска со ветрот. Што претставува 
тоа? Откровение 17:15.

_______________________________________________________________________ 
_______________________________________________________________________

„Ветровите се симболи на судирите. Четирите небесни ветра 
што дувале на Големото Море ги претставуваат страшните сцени на 
освојување и револуции, со чија помош царствата доаѓаат на власт“. – 
Големата борба, 440.

б. Што користи Бог за да ги прикаже земните царства или 
империи? Даниел 7:17,23.

_______________________________________________________________________ 
_______________________________________________________________________

„Големите сили на овој свет, во визијата на пророкот Даниел, се 
прикажани како крволочни ѕверови. Но, знакот на царството на Месијата 
е јагне. Додека земните царства владеат со надмоќта на физичката сила, 
Христос треба да го исфрли секое телесно оружје, секој инструмент на 
принуда. Неговото царство требало да се воспостави за да го подигне 
и облагородува паднатото човештво”. – The SDA Bible Commentary [E. G. 
White Comments], vol. 4, p. 1171.

в. Честопати пророкот видел ѕвер кој лета со крилја – целосно 
спротивно на природното постоење на животното. Како овие 
крилја симболизираат брзина и издржливост, како што е 
илустрирано од орелот? Авакум 1:6-10.

_______________________________________________________________________ 
_______________________________________________________________________

„Во обидите да се врати дома, орелот честопати го соборува бура во 
тесните планински клисури. Темни, лути облаци го делат од сончевите 
врвови, каде што го изградил своето гнездо. Некое време изгледа 
збунето и ита во една или друга насока, мавтајќи со моќните крилја 
како да сака да ги растера густите облаци... Конечно, тој се пробива низ 
густиот облак во пределот на мирот осветлен од сонцето, испуштајќи 
продорен крик на победа. Под него има темнина и бура, а околу него сјае 
небесната светлина. Тој стигнува во својот сакан дом на издигната карпа 
и е задоволен. Преку темнината тој стигна до светлината”. – Messages to 
Young People, pp. 102, 103.

„Има голема потреба од луѓе кои знаат како да го искористат печатот, 
за да може на вистината да ѝ се дадат крилја за да допре до секоја 
нација, јазик и народ“. – Gospel Workers, p. 25.

Вторник             30. мај

3. ЛАВОТ
а. Бидејќи ѕверовите претставуваат царства, која нација ја 

симболизира лавот од Даниел 7:4, и како таа нација ја исполнила 
својата улога во историјата? Еремија 4:6,7; 50:17,43,44.

_______________________________________________________________________
_______________________________________________________________________

„(Бог) преку Своите избрани претставници ја открил Својата 
намера да го казни народот кој се одвоил од Него за да им служи 
на незнабожечки богови. Уште за време на животот на оние кои 
се прашувале во тоа време каква ќе биде иднината, Тој чудесно 
раководел со развојот на настаните кај водечките нации на земјата 
подигајќи ги Вавилонците. Било одредено тој халдејски народ ‘жесток 
и страшен’, одненадеж да ја нападне Јудината земја како Божји 
камшик. (Стих 7) Јудините кнезови и најистакнатите луѓе требало да 
бидат одведени во ропство во Вавилон, а јудејските градови, селата и 
нивите да бидат опустошени; ништо не смеело да биде поштедено“. 
– Пророци и цареви, 385,386.

б. Како Господ го опишува моќното вавилонско царство на врвот 
на својата моќ под Навуходоносор – и зошто? Еремија 27:4-8.

_______________________________________________________________________

„Иако воздигнат до пиедесталот на земските почести и признат 
дури и од страна на Најголемиот како ‘цар над царевите’ (Езекиел 
26:7), Навуходоносор сепак од време на време ја припишувал својата 
слава и сјајот на своето владеење на Господовата благонаклоност...

Тој бил идолопоклоник по раѓање и воспитување, меѓутоа, и покрај 
тоа што бил владетел на идолопоклонички народ, имал вродено 
чувство на правда, така што Бог можел да го употреби како орудие 
со кое ќе ги казни бунтовниците и ќе ја оствари својата волја. Како 
владетел ‘највешт меѓу народите’ (Езекиел 28:7), Навуходоносор 
успеал по повеќе годишни големи напори да го освои Тир; потоа и 
Египет станал плен на неговата победничка војска. Доведувајќи една 
по една земја под вавилонска власт, тој сѐ повеќе се воздигал како 
најголем владетел на својата доба. 

Не е ни чудо што овој победник, славољубив горд владетел, дошол 
во искушение да скршне од патот на понизноста, кој единствено води 
во вистинска големина. Во интервалите помеѓу своите големи походи, 
тој посветувал многу труд на утврдување и разубавување на својата 
престолнина, така што Вавилон најпосле станал најголема слава на 
неговото царство, ‘златен град’, ‘пофалба на целата земја’“. – Пророци 
и цареви, 514,515.

Среда              31. мај

4. МЕЧКАТА
а. Како што мечката доаѓа по лавот, која нација стапила на 

сцена по првата? Објаснете ја нејзината улога во историјата на 
народите. Исаија 14:3,4; Даниел 7:5; 5:30,31.

_______________________________________________________________________

„Вавилон најпосле бил совладан и уништен, затоа што неговите 
цареви во периодот на напредок сметале дека не зависат од 
Бога и славата на своето царство и ја препишувале на човечкото 
достигнување“. – Пророци и цареви, 501.

„Неочекуваниот влез на војската од персискиот освојувач во срцето 
на вавилонската престолнина преку коритото на реката, чија вода 
била пренасочена, и низ внатрешната капија која заради безгрижното 
чувство на безбедност била оставена отворена и незаштитена, 
им дало на Евреите обилни докази дека пророштвото на Исаија за 
ненадејната пропаст на нивните поробувачи детално се исполнува. 
Тоа требало да им биде сигурен знак дека Бог управува со развојот на 
настаните кај другите народи во нивна корист“. – Пророци и цареви, 
552.

б. Каде било проречено соборувањето на Вавилон од Медо-
Персија, и до кој степен таа го исполнила својот статус на 
светско царство? Еремија 25:12; Исаија 44:26-28; 45:1-6,13; 
Естира 1:1.

„По неговата смрт, приближно две години по падот на Вавилон, Кир 
дошол на престолот и почетокот на неговото владеење го одбележал 
крајот на периодот од седумдесетте години, колку што поминало 
откако Навуходоносор довел првата група Евреи од нивната татковина 
Јудеја во Вавилон.

Бог го искористил Даниеловото ослободување од лавовската јама 
за да остави поволен впечаток на Кир Велики. Прекрасните особини 
на Божјиот човек, како далекувиден државник, го навеле персискиот 
цар да му укаже посебно почитување и признание за неговото 
расудување. И сега, бидејќи дошло време според Господовата реч 
повторно да се изгради Неговиот храм во Ерусалим, Тој влијаел на 
Кир како на Свое орудие, и пророштвото со кое Даниел го запознал, а 
кое се однесува токму за него, правилно да го разбере и на еврејскиот 
народ да му подари слобода.

Царот ги читал зборовите кои претскажале, пред повеќе од сто 
години пред неговото раѓање за начинот на кој ќе биде освоен 
Вавилон; ја прочитал пораката која што му ја упатил Владетелот на 
вселената... срцето му било длабоко возбудено и тој одлучил да ја 
исполни својата должност која што небото му ја наменило“. – Пророци 
и цареви, 556,557.

Четврток            1. јуни

5.  ЛЕОПАРДОТ
а.  Бидејќи по мечката следи леопардот, која нација дојде после 

Медо-Персија како следното големо царство? Даниел 7:6; 8:5-
7,20,21.

_______________________________________________________________________
_______________________________________________________________________

„Медо-персиското царство го достигнало гневот од небото, затоа 
што во него е погазен Божјиот закон. Во срцето на најголемите дела на 
народот немало место за Божји страв. Насекаде владеело безбожништво, 
богохулење и расипаност“. – Пророци и цареви, 501.

б. Што претставуваат роговите и како личат на четирите глави 
кај ова животно? Даниел 8:8,22. Како влијаела нивната 
горда филозофија врз светот – и како евангелието стои во 
спротивност со таквата филозофија? 1 Коринтјаните 1:19-25; 
Колосјаните 2:8. 

„Дали е безбедно да ја довериме нашата младина да биде водена од 
такви слепи водачи кои ги проучуваат светите пророштва со многу помал 
интерес отколку што покажуваат кон класичните автори на античка 
Грција и Рим?“. – The Review and Herald, October 30, 1900.

„Грците верувале дека навистина е потребно да се издигне човечкиот 
род; но тие сметале дека науката и проучувањето на филозофијата се 
единствени средства да се постигне вистински напредок и чест“. – 
Делата на апостолите, 244.

„Павле изјавил дека ниту еврејското учење, ниту грчката елоквентност 
не можат да го достигнат стандардот на високиот повик што е во Христос 
Исус. Ниту највисоката елоквентност, ниту најголемата физичка сила не 
можат да му дадат на човекот моќ да ги убеди и преобрати душите. Само 
прифаќањето на чистите начела на Евангелието во срцето е она што го 
прави човекот да служи во чест на Бога“. – The Central Advance, April 8, 
1903.

Петок                 2. јуни

 ЛИЧЕН ПРЕГЛЕД НА ПРАШАЊАТА
1. Како можеме да ги препознаеме Божјите намери во делувањето на 

нациите денес?
2. Како се прикажани особините на земните народи во пророштвата?
3. Што довело до тоа вавилонското царство да го промени начинот на кој 

функционирало?
4. Како пророштвото ја открива Божјата грижа за постапките на народите? 
5. На кој начин грчкиот систем и денес влијае врз општеството?

11. лекција          Сабота, 10 јуни 2023

Прекината врска

„Никој да не ве измами на ниеден начин; зашто оној ден нема да 
настапи додека најнапред не дојде отпаѓање и не се открие Човекот 
на гревот, Синот на погибелта“ (2 Солунјаните 2:3).

„Ние сме ангажирани во важна и суштинска работа и мора да 
водиме агресивна борба. Ние мора да се залагаме за вистинските 
протестантски принципи, бидејќи политиката на папството ќе се 
пробие на секое можно место за да ја забрани слободата на совеста“. 
– The Review and Herald, September 9, 1909.

ПРЕДЛАГАМЕ ДА ПРОЧИТАТЕ:                 Големата борба, 49-60, 433-450.
                               

Недела                 4. јуни

1. СТРАШНИОТ ЅВЕР СО ЖЕЛЕЗНИ ЗАБИ
а. Како е опишан следниот ѕвер од пророштвото, моќното 

Римско царство — и како се манифестирала неговата суровост 
во односот кон Искупителот на светот? Даниел 7:7; Матеј 
27:27-35.

_______________________________________________________________________

„Наредбата на царскиот Рим за попис на сите жители во неговото 
пространо царство ги опфаќала и жителите во ритчињата на Галилеја... Во 
преполната гостилница за нив нема место. Конечно наоѓаат засолниште 
во една неугледна штала за добиток, и во неа е роден Откупителот на 
светот“. – Копнежот на вековите, 44.

„Разјарената маса луѓе бурно ја барала Христовата крв. Го тепаа 
свирепо, и Му облекоа стара пурпурна царска наметка, а на Неговата 
света глава му ставиле трнлив венец...

Исус стоел кротко и понизно пред таа разбеснета толпа додека го 
изложувале на најголемо злоставување. Плукале врз она свето лице од 
кое еден ден ќе сакаат да се скријат, лице кое ќе го осветлува светиот 
Божји град и ќе сјае посилно од сонцето“. – Рани списи, 170.

б. Која чудна карактеристика по одредено време, се 
манифестирала во ова царство? Даниел 7:19-24.

Понеделник             5. јуни
 

2. ПОМИСЛУВА ДА ГО ПРОМЕНИ БОЖЈИОТ ЗАКОН
а. Како знаеме дека Божјиот закон не може да се промени? 

Псалм 111:7,8; Матеј 5:17-19; Лука 16:17; Откровение 22:14.
_______________________________________________________________________
_______________________________________________________________________

„Божјиот закон бил напишан со Неговиот прст на камени плочи и тоа 
покажува дека тој никогаш не може да се промени или укине. Низ сите 
времиња на вечноста тој треба да остане непроменет, како непроменлив 
принцип на Неговото владеење“. – Counsels to Parents, Teachers, and Students, 
p. 248.

„Смртта е плата за гревот, а законот не може ни најмалку да се промени 
за да се спаси неговиот престапник. Христовата агонија на крстот на Голгота 
зборува погласно од кој било аргумент што може да се изнесе за да се 
докаже непроменливоста на законот“. – The Review and Herald, July 19, 1892.

„Сатаната го измамил христијанскиот свет со приказната дека кога Христос 
умрел, Тој го укинал законот. Крстот на Голгота е тој што го возвишува Божјиот 
закон и го прави славен... Ако Бог можеше да промени една цртичка од 
Неговиот закон, Исус немаше да има потреба да дојде во нашиот свет за да 
страда и да умре“. – The Signs of the Times, November 24, 1887.

б. Која сила требало да се развие во Римското царство? Што таа 
сила помислува да направи, и кои заповеди со тоа се особено 
погодени? Даниел 7:23-25; Излез 20:4-6,8-11.

    „Рим се осмелил да ја исфрли втората заповед од Божјиот закон, која 
забранува обожавање на слики, а за да остане бројот на заповедите 
неизменет, десеттата ја поделил на две“. – Големата борба, 52.
    „Но приврзаниците на папството тврдат дека втората заповед е отстранета 
затоа што таа, според нивно мислење, е содржана во првата, и според тоа 
е излишна, и дека тие законот го даваат точно во оној облик како што сакал 
Бог да биде сфатен Законот. Но тоа не може да биде онаа промена што ја 
претскажал пророкот. Овде станува збор за намерна и добро промислена 
промена: ‘И ќе помислува да ги измени времињата и Законот’. Промената 
извршена во четвртата заповед точно го исполнува пророштвото. Црквата 
тврди дека само таа има власт да изврши таква промена. Со тоа папската 
сила отворено се издигнува над Бога“. – Големата борба, 446.
    „На големиот отпадник му успеало да се ‘воздигне над сè што се нарекува Бог 
или светост’ (2 Солунјаните 2:4). Тој се осмелил да ја промени единствената 
заповед од Божјиот закон која вниманието на целото човештво го свртува 
кон вистинскиот и жив Бог. Во четвртата заповед, Бог се открива како Творец 
на небото и Земјата, и затоа се разликува од сите лажни богови“. – Големата 
борба, 53,54.

Вторник             6. јуни

3. БОГОХУЛНА ЅВЕР 
а. Како моќниот рог во Даниел 7 „и против Севишниот ќе зборува“, 

богохулно им припишува на луѓето авторитет и овластување 
да простуваат гревови, дури и повеќе од тоа? Даниел 7:25 (прв 
дел); 2 Солунјаните 2:4.

„Една од водечките доктрини на римокатолицизмот е тврдењето дека 
папата е видлива глава на сеопштата Христова црква, со најголема власт над 
епископите и свештениците во сите делови на светот. Дури и повеќе од тоа, 
на папата му се доделувани многу титули на Божество. Наречен е: „Господ 
Бог, Папа” (Види Додаток), и е прогласен за непогрешлив. Тој бара сите луѓе 
да го почитуваат. Истото барање што во пустината на искушението му го 
поставил на Христа сатаната и понатаму го поставува преку Римската црква 
и многумина се подготвени да му оддадат почит“. – Големата борба, 50.

„Наместо да се обраќаат на Божјиот Син за простување на гревовите и 
за вечно спасение, народот гледал во папата и неговите ополномоштени 
свештеници и црковни великодостојници. Луѓето биле учени дека папата е 
нивен земен посредник и дека само преку него можат да се приближат до 
Бога, дека тој стои пред нив наместо Бога и дека сите безусловно мораат да 
му се покоруваат“. – Големата борба, 55.

„Бог никогаш во Своето слово не дал некое навестување дека кој и да е 
човек ќе го постави за глава на црквата. Доктрината за папската превласт 
директно се спротивставува на учењето на Библијата“. – Големата борба, 
51.

„Уште еден чекор во папската дрскост е направен во единаесеттиот 
век кога папата Гргур VII прогласил совршенство на Римската црква. Меѓу 
исказите што тој ги изложил е оној кој вели дека црквата никогаш не 
погрешила, ниту пак, некогаш ќе погреши, според Писмото. Но, Писмото не 
ни дава никаков доказ кој оди во прилог на таквото тврдење“. – Големата 
борба, 57.

б. Како знаеме дека оваа појава на антихристот не е само иден 
настан, туку веќе започнала уште во деновите на апостолите 
и тоа од воспоставеното христијанство? 2 Солунјаните 2:3,7; 1 
Јованово 2:18,19; 4:1-3; Дела 20:28-30.

„Апостол Павле, во своето второ послание до Солунјаните, го прорекол 
големото отпадништво кое ќе резултира со воспоставување на папската 
власт. Тој изјавил дека Христовиот ден нема да дојде ‘додека најнапред не 
дојде отпаѓање и не се открие Човекот на гревот, Синот на погибелта, кој 
се противи и се издига над сѐ, што се нарекува Бог или светост, за да седне 
како бог во Божјиот храм, претставувајќи се себе самиот како Бог’. Понатаму 
апостолот ги предупредува своите браќа дека ‘тајната на беззаконието веќе 
дејствува’“ (2. Солунјаните 2:3.4,7)“. – Големата борба, 49.

„Лажната сабота се одржувала со натчовечка сила за да може Бог да биде 
обечестен. Тоа е знак за владеењето на сатаната на земјата“. – The Signs of 
the Times, March 12, 1894.

Среда             7. јуни

4. КРВОЖЕДНА ЦРКВА
а. Што е тоа што го предизвикува чудењето на пророкот додека 

ги посматра таквите постапки на таканаречените христијани? 
Даниел 7:25 (последен дел); Матеј 24:21,22; Откровение 13:7; 
17:6. 

_______________________________________________________________________
_______________________________________________________________________

„Во тринаесеттиот век била воведена една од најстрашните творби 
на папството - инквизицијата. Кнезот на темнината работел заедно со 
водачите на папската хиерархија. На нивните тајни совети, сатаната 
и неговите ангели, управувале со умовите на овие зли луѓе, додека 
меѓу нив, иако невидлив за нивните очи, стоел еден Божји ангел 
кој водел еден ужасен записник за нивните безбожни одлуки, и ја 
пишувал историјата на делата, премногу ужасни за да можат да се 
изнесат пред човечките очи. ‘Големиот Вавилон’ бил ‘пијан од крвта 
на светите’. Осакатените тела и крвта на милиони маченици викале 
кон Бога за одмазда над оваа отпадничка сила“. – Големата борба, 
59.

„Папството е токму она што го кажало пророштвото: отпад на 
последното време (2 Солунјаните 2:3.4). Составен дел на неговата 
политика е да се преправа, земајќи таков облик што во дадениот 
момент најдобро ќе одговара на неговите цели; но под променливиот 
изглед на камелеон, тоа секогаш го крие непроменливиот змиски 
отров“. – Големата борба, 571.

б. На што христијаните кои се соочуваат со таквата бруталност од 
страна на другите таканаречени верници треба да се присетат 
и од тоа да црпат надеж? 2 Тимотеј 3:12; Откровение 2:10; 
Лука 21:28.

„Потоа настапувало време кога ќе се појават свирепи волци кои не 
ќе го штедат стадото. Но ништо од сето тоа не ги обесхрабрило оние 
кои имале цврста надеж во Христа. Со зборови што храбрат и тешат, 
Петар вниманието на верниците го одвраќал од сегашните неволји и 
од идните страдања и им укажувал на ‘нераспадливото и неизвалкано 
наследство кое не венее’“. – Делата на апостолите, 528.

„Бог се смилувал на Својот народ и го скратил времето на неговото 
страшно искушение... Благодарение на влијанието на реформацијата, 
прогонството престанало малку пред 1798. година“. – Големата 
борба, 266,267.

„Во неволјите и прогонството Божјите избраници ја откриваат 
Неговата слава и Неговиот карактер“. – Делата на апостолите, 576.

Четврток            8. јуни

5.  КРАЈОТ НА ОВАА СИЛА
а.  Бидејќи знаеме дека еден ден во пророштвата претставува 

една година (Броеви 14:34; Езекиел 4:6), колку долго оваа сила 
требало да поседува таква моќ на прогонство? Даниел 7:25 
(последен дел) /спореди со Даниел 4:23,25,32/; Откровение 
12:6,14; 13:5.

_______________________________________________________________________

„Во шестиот век папството веќе силно се зацврстило. Седиштето на 
неговата власт било поставено во царскиот град, а римскиот бискуп бил 
прогласен за глава над целата црква. Незнабоштвото му го отстапило 
местото на папството. Змевот му ја дал на ѕверот ‘силата своја, и престолот 
свој, и голема власт’ (Откровение 13:2). И така започнало илјада двесте и 
шеесет годишното папско угнетување, претскажано во пророштвото на 
Даниел и Откровението (Даниел 7:25; Откровение 13:5-7) (Види Додаток). 
Христијаните биле принудени да бираат: да ја напуштат правилноста на 
својот став и да ги прифатат папските церемонии и папското богослужение, 
или својот живот да го завршат во затвори, на разни направи за мачење 
или од џелатските секири. Тогаш се исполнувале Христовите зборови: ‘Ќе 
бидете предадени исто така и од родители, и од браќа, и од роднини и од 
пријатели, а некои од вас ќе бидат и убиени; и ќе бидете намразени од сите, 
заради Моето име’ (Лука 21:16,17). Настапило прогонство против верните 
со поголем гнев отколку кога било досега и светот станал огромно бојно 
поле. Стотици години Христовата црква наоѓала засолниште во осаменост, 
во изолација и во повлеченост“. – TГолемата борба, 54,55.

„Периодите што се спомнати ‘четириесет и два месеци’ и ‘илјада двесте 
и шеесет дена’ имаат исто значење, тие го претставуваат времето во кое 
Христовата црква страдала поради угнетувањата што ги вршел Рим. Периодот 
од 1260 години на папска превласт започнува во 538. година по Христа, и 
според тоа, треба да заврши во 1798. година... Во тоа време француската 
војска влегла во Рим и го заробила папата кој подоцна умрел во прогонство. 
Иако набргу бил избран нов папа, сепак папската хиерархија никогаш повеќе 
не можела да ја поврати онаа власт што пред тоа ја поседувала“. – Големата 
борба, 266.

Петок                 17. март

      ЛИЧЕН ПРЕГЛЕД НА ПРАШАЊАТА

1. Како е опишано најсуровото царство во пророштвото?
2. Кој дел од Божјиот закон е предмет на посебни напади од овој ѕвер – и 

зошто?
3. Од каде потекнува антихристот и која е неговата главна цел?
4. Како оваа религиозно-политичка сила се однесува кон Божјиот верен 

народ?
5. Според пророштвото, кога донекаде ослабнала нејзината тиранска моќ на 

угнетување?

  12. лекција                        Сабота, 17. јуни 2023

Влегување во Божјиот спокој

„Им ги дадов исто така и Моите саботи, за да бидат знак меѓу 
Мене и нив, па да знаат дека Јас сум Господ што ги осветува“ 
(Езекиел 20:12).

„Саботата која му е дадена на светот како знак на Бога во својство 
на Творец, исто така е дадена и како Негов знак во својство на 
Посветител. Силата која создала сè е истата сила која повторно ја 
создава душата според Неговиот лик“. – 6 Сведоштво, 350.

ПРЕДЛАГАМЕ ДА ПРОЧИТАТЕ:           Копнежот на вековите, 281-289. 
                       
Недела                 11. јуни

1. ЗНАК НА НОВИОТ ЗАВЕТ
а. Колку долго Бог имал намера да трае Неговиот завет и на кој 

завет се однесува ова? Излез 31:16; Евреите 8:10.
_______________________________________________________________________

б. Од што се одмарал Бог во текот на седмицата на создавањето 
и на кој начин одморот е поврзан со новиот завет? Создавање 
2:2,3; Излез 35:2; 20:11.

_______________________________________________________________________

в. На кој начин одморот од физичка работа го симболизира 
одморот во духовна смисла? Евреите 4:4,10; Ефесјаните 2:8,9; 
Езекиел 20:12.

_______________________________________________________________________

г. Кога некој наново ќе се роди (Јован 3:5,6), кои дела престанува 
да ги прави во својот живот? Галатјаните 5:19-21; Излез 31:15.

„Саботата е знак на посветеност за оние што ја празнуваат. 
Вистинската посветеност значи хармонија со Бога, единство со Него по 
карактерот. Тоа се постигнува по пат на потчинување на оние начела 
кои се препис на Неговиот карактер. Саботата е знак на послушност. 
Оној кој од срце се покорува на четвртата заповед ќе се покорува на 
целиот закон. Тој е посветен преку послушност“. – 6 Сведоштво, 350.

Понеделник             12. јуни

2. БОЖЕСТВЕНА СИЛА
а. Зошто еврејската нација не успеала да влезе во Божјиот 

духовен покој — и какво предупредување поради тоа ни е 
дадено? Евреите 4:1,2; 3:12,19; 4:4-6. 

_______________________________________________________________________ 
_______________________________________________________________________

„Причината за слабоста на Израел лежи во нивното отстапување од 
Бога со непочитување на Неговите заповеди. Причината за слабоста 
и назадувањето на современиот Израел е занемарувањето на 
Божјиот закон. Бог бара од целото човештво да ги почитува Неговите 
заповеди. На целиот свет ќе му се суди според моралниот закон, 
според нивната можност да се запознаат со него, без разлика дали 
по разум, традиција или пишан збор“. – The Signs of the Times, June 9, 
1881.

б. Како Израел дошол до оваа точка во своето неверување? Дали 
тоа се случило ненадејно и како всушност започнало? Евреите 
3:8-11,15-18.

_______________________________________________________________________

„Кога луѓето еднаш ќе паднат во неверство, тие се ставаат под 
сатанска власт и никој не може да предвиди до каде тој ќе  ги одведе“ 
– Патријарси и пророци, 389.

в. Дали е можно да се држи саботата света ако не сме искусиле 
духовна победа во својот живот? Објаснете. 1 Јованово 5:4.

_______________________________________________________________________

„Секој погрешен чекор што ќе го направат Божјите деца, е знак на 
недостиг на вера“ – Патријарси и пророци, 657.

„Сѐ додека постојат небото и Земјата, саботата ќе биде знак на моќта 
на Творецот... 

Од сите прописи што им биле дадени на Евреите, саботата најмногу 
ги одвојувала од околните народи. Бог одредил празнувањето на 
саботата да ги означува Евреите како Негови поклоници Таа била 
симбол на нивното одвојување од идолопоклонството и нивната врска 
со вистинскиот Бог. Меѓутоа, за да ја празнуваат саботата како света, 
луѓето и сами мораат да бидат свети. Тие со вера мораат да станат 
учесници во Христовата праведност. Кога на Израелците им била 
дадена заповед ‘Помни го денот саботен за да го празнуваш,’ Господ 
исто така им рекол: ‘Ќе ми бидете свет народ’. (Излез 20:8; 22:31) Само 
на тој начин саботата можела да ги издвои Израелците како Божји 
поклоници“ – Копнежот на вековите, 283.

Вторник             13. јуни

3. ОПРАВДУВАЊЕ
а. Дали оправдувањето започнува со послушност? Како се 

манифестира ова во држењето на саботата? Римјаните 3:28; 
Второзаконие 5:15.

„Што е оправдување со вера? Тоа е Божјо дело да ја положи човечката 
слава во прав и го прави за човекот она што тој не може да го направи за 
себе. Кога луѓето ќе ја видат сопствената ништожност, тие се подготвени 
да се облечат во Христовата праведност“. – The Faith I Live By, p. 111.

„Ние немаме некоја своја предност со која би можеле да ги задоволиме 
барањата на Божјиот закон. Меѓутоа Христос ни овозможи решавање на 
проблемот. Тој живеел на Земјата соочен со истите неволји и искушенија 
со кои и ние се соочуваме. Живеел навистина безгрешен живот. Умре 
за нас и сега се нуди да ги земе нашите гревови а нам да ни ја даде 
својата праведност. Ако Му се предадете Нему и ако Го прифатите за свој 
Спасител, заради Него ќе бидете прогласени за праведни без оглед на 
сета грешност од поранешниот живот. Христовиот карактер ќе застане на 
местото на вашиот карактер и вие ќе бидете прифатени пред Бога како 
никогаш да не сте грешеле.“ – Патот кон Христа, 62.

„На Исус му е мило да дојдеме кај Него онакви какви што сме, грешни, 
беспомошни, зависни. Можеме да дојдеме со сите свои слабости, свои 
лудости, со својата грешност и покајнички да паднеме пред Неговите 
нозе! Нему му е мило да нè земе во прегратките на Својата љубов, да ги 
завитка нашите рани, да нè очисти од секоја нечистотија“. – Патот кон 
Христа, 52.

б. Како седмицата на создавањето ја прикажува божествената 
моќ да донесе простување и промена на карактерот? Излез 
31:16,17; Псалм 51:10.

„Саботата е знак на Христовата моќ да нѐ направи свети.“ – Копнежот 
на вековите, 288.

в. Можеме ли да кажеме дека истиот процес на создавање се 
одвива и при преобраќањето? 2 Коринтјаните 5:17.

„Кога грешникот, привлечен од Христовата сила, ќе се приближи до 
издигнатиот крст, и се поклонува пред него, тој станува ново создание. 
Добива ново срце и станува ново создание во Исуса Христа.“ – 
Христовите поуки, 163.

„Кога душата ќе му се предаде на Христа, тогаш со новото срце владее 
нова сила. Се извршува промена која човекот со свои сили никогаш не 
може да ја оствари. Тоа е целосно натприродна појава, која внесува еден 
натприроден елемент во човечката природа.“ – Копнежот на вековите, 
324.

Среда           14. јуни

4. ПОСВЕТУВАЊЕ
а. На кој начин саботата го прикажува посветувањето? Левитска 

20:7,8; Излез 31:13.
_______________________________________________________________________

б. Како Божјо свештенство (1 Петрово 2:9), што мора да правиме 
секоја седмица пред зајдисонце на шестиот ден од седмицата? 
Неемија 13:22,19.

в. Што е симболизирано со подготовката на бесквасните лебови 
– и како тоа ни помага во посветувањето? 1 Летописи 9:32; 
Јован 6:48,53,54,56,63; Евреите 4:12.

„Да се јаде телото и да се пие крвта на Божјиот Син значи да се 
проучува Божјата реч“. – The Ellen G. White 1888 Materials, p. 1683.

„Како што крвта е во телото, така и Христовиот живот мора да 
биде во оние кои го објаснуваат Словото, циркулирајќи низ нив како 
животворна сила. Човекот не треба да се возвишува. Светиот Дух е тој 
што го менува срцето на грешникот и ги простува неговите престапи 
и гревови, давајќи му мир, радост и светлина во Господа. Ниту една 
друга сила освен вистината, каква што е во Исус, не може да го 
посвети срцето“. – Letters and Manuscript, vol. 12 (1897), Ms 138, 1897.

„Библијата е Божји глас кој ни зборува како да можеме да го 
слушаме со свои уши. Ако тоа го сфатиме, со каква стравопочит ќе ја 
отвораме Божјата Реч и со каква сесрдност ќе ги проучуваме нејзините 
прописи! Тогаш читањето на Светото Писмо и размислувањето за 
него ќе се смета за состанок и разговор со Бесконечниот Бог“. – 6 
Сведоштво, 393.

г. Која важна активност е неопходна во сабота, особено кога се 
приближуваме кон крајот на времето? Левитска 23:3; Евреите 
10:24-26.

„Кога нашите браќа доброволно отсуствуваат од верските собири, 
кога не размислуваат за Бога и не Го почитуваат, кога не Го избираат за 
свој советник и силна тврдина, колку брзо доаѓаат световните мисли 
и лукавото неверување, и на местото на скромната, доверлива вера 
доаѓа суетата и филозофијата“. – 5 Сведоштво, 426.

„Никогаш не се занимавајте со мислата дека можете да бидете 
христијани, а сепак да се повлечете во себе. Секој поединец е дел од 
големата мрежа на човештвото и природата и квалитетот на вашето 
искуство во голема мерка зависат од искуствата на оние со кои се 
дружите“. – 7 Сведоштво, 190.

Четврток            15. јуни

5. БЛАГОСЛОВОТ НА САБОТАТА
а. Што примаме кога целосно уживаме во саботата во својот 

живот? Исаија 56:2; 58:14; Псалм 144:15.
_______________________________________________________________________
_______________________________________________________________________

„Саботата ќе биде задоволство за сите оние што ја примаат како 
знак на Христовата создавачка и откупителна моќ. Гледајќи го Христа 
во неа, тие наоѓаат задоволство во Него. Саботата им укажува 
на делата на создавање, како на доказ на Неговата силна моќ во 
откупувањето. Саботата потсетува на загубениот Едем и истовремено 
укажува на мирот, кој е повторно вратен преку Христа“. – Копнежот 
на вековите, 289.

б. За кого е наменета саботата и што станува таа кога целосно 
ја прифаќаме и во буквална  и во духовна смисла? Марко 
2:27,28; Езекиел 20:20; Евреите 4:9.

_______________________________________________________________________
_______________________________________________________________________

„Саботата која му е дадена на светот како знак на Бога во својство 
на Творец, исто така е дадена и како Негов знак во својство на 
Посветител. Силата која создала сè е истата сила која повторно ја 
создава душата според Неговиот лик. Саботата е знак на посветеност 
за оние што ја празнуваат. Вистинската посветеност значи хармонија 
со Бога, единство со Него по карактерот. Тоа се постигнува по пат на 
потчинување на оние начела кои се препис на Неговиот карактер. 
Саботата е знак на послушност. Оној кој од срце се покорува на 
четвртата заповед ќе се покорува на целиот закон. Тој е посветен 
преку послушност“. – 6 Сведоштво, 350.

Петок                 16. јуни

 ЛИЧЕН ПРЕГЛЕД НА ПРАШАЊАТА

1. Колку се важни новиот завет и новото раѓање за правилното празнување 
на саботата?

2. За да ја држиме саботата света, какво искуство ни е потребно? 
3. Како е прикажано оправдувањето со начинот на кој Бог ги избавил 

Израелците од Египет?
4. Како човекот може да го одржи светото искуство на посветувањето?
5. Каков посебен благослов добиваме ако ја празнуваме саботата на вистински 

начин, онака како што Бог тоа го сака?

  13. лекција                        Сабота, 24. јуни 2023

Милините на саботниот ден

„Тогаш твоите потомци ќе градат врз стари урнатини: ти ќе ги 
поставиш основите на многу поколенија, и ќе те викаат обновител 
на урнатини, градител на патишта за населби“ (Исаија 58:12).

„Проповедниците треба да даваат внимателни упатства за 
правилно празнување на саботата. Мораме да бидеме внимателни 
разузданоста која преовладува кај оние што ја празнуваат неделата 
да не премине кај оние кои тврдат дека го празнуваат Божјиот свет 
ден на одмор. Линијата на разграничување мора да биде јасна и 
остра помеѓу оние што го носат знакот на Божјото царство и оние 
што го носат знакот на царството на бунтот“. – 6 Сведоштво, 353.

ПРЕДЛАГАМЕ ДА ПРОЧИТАТЕ:                               6 Сведоштво, 349-368. 
                       
Недела                 18. јуни

1. ШЕСТ ДЕНА
а. За што се наменети шесте дена во седмицата — и колку е тоа 

важно во животот христијанинот? Излез 20:9; 2 Солунјаните 
3:10.

б. Објаснете го библискиот ден — и што треба да имаме на ум во 
текот на овие шест дена. Создавање 1:5; Левитска 23:32; Излез 
20:8.

„Во текот на цела седмица мораме да мислиме на саботата и да 
се подготвиме да ја празнуваме во склад со заповедта. Не треба 
празнувањето на саботата да го сметаме само како прашање на 
законот, туку треба да ја сфатиме нејзината духовна поврзаност со сите 
животни постапки“. – 6 Сведоштво, 353.

„Кога така си спомнуваме за саботата, она што е земно и минливо 
нема да го попречува она што е духовно. Ниту една должност која 
треба да се изврши во текот на шесте работни денови нема да биде 
оставена за саботата. Во текот на седмицата нашите сили нема да 
бидат толку исцрпени од овоземната работа, така што во денот кога 
Господ се одморал и освежил да бидеме толку изморени што нема да 
можеме да учествуваме во Неговата служба“. – 6 Сведоштво, 354.

Понеделник             19. јуни

2. КЛУЧ ЗА ПРАВИЛНО ПРАЗНУВАЊЕ НА САБОТАТА
а. Како се вика денот пред сабота и што треба да се прави тој 

ден? Марко 15:42; Излез 16:22,23. 
„Сите кои навистина сакаат да ја празнуваат саботата според 

заповедта, нема да готват храна во сабота. Тие, во страв од оној Бог, 
кој го дал Својот закон на Синај, ќе се одречат од себе и ќе јадат храна 
подготвена во шестиот ден, дури и ако таа не е толку вкусна. Бог им 
забранил на синовите на Израел печење и готвење во сабота“. – The 
Spirit of Prophecy, vol. 1, p. 225.

„Треба да се избегнува готвење во сабота; но тоа не значи дека треба 
да јадеме студена храна. Кога времето е студено, треба да ја стоплиме 
храната што сме ја подготвиле претходниот ден“ – Здравје и среќа, 307.

„Пред заоѓање на сонцето оставете ја настрана секоја световна 
работа и тргнете ги од пред своите очи сите световни списанија“ – 6 
Сведоштво, 355.

б. Што ако некои работи не успееме да ги завршиме тој ден — и 
колку е исто така важна и духовната подготовка? Лука 23:54-
24:1; Матеј 5:23,24.

„Многумина безгрижно го одложуваат чистењето на чевлите и 
бричењето за почетокот на саботата. Ова не треба да се работи. Ако 
некој запостави да заврши таква работа во работен ден, тој треба да 
има доволно почит кон Божјото свето време и да ја остави брадата 
неизбричена, а чевлите неисчистени сѐ додека не помине саботата. 
Ова можеби ќе им помогне на нивната меморија и ќе ги направи 
повнимателни својата работа да ја завршат во текот на шесте работни 
дена“ – The Signs of the Times, May 25, 1882.

„Тој ден треба да се решат сите несогласувања помеѓу браќата, како 
во семејството, така и во црквата. Истерајте ја од душата секоја горчина, 
гнев и злоба. Во понизен дух ‘исповедајте си ги еден на друг грешките 
и молете Му се на Бога еден за друг, за да оздравите’“ (Јаков 5:16)“ – 6 
Сведоштво, 356.

в. Колку е важна чистотата при подготовката за сабота и во 
местата за богослужба? Излез 19:10,11; 30:18-20.

„Сите треба да имаат посебно одело за сабота кое ќе го носат 
кога присуствуваат на службата во Божјиот дом. Иако не треба да 
се прилагодуваме на световната мода, сепак не смееме да бидеме 
рамнодушни кон нашиот надворешен изглед. Мораме да бидеме 
уредни и средени, но без украсување. Божјите деца треба да бидат 
чисти и однадвор и одвнатре“ (Јаков 5:16)“ – 6 Сведоштво, 355.



Библиски лекции, Април - Јуни 2023 69

Вторник             20. јуни

3. СВЕТОВНА РАБОТА
а. Што ја открива сериозната природа на Божјите заповеди кои 

ја штитат саботата? Излез 31:14; Неемија 13:15-18.
_______________________________________________________________________
_______________________________________________________________________

б. Што е со носењето товар и непотребното патување? Еремија 
17:21,22.

_______________________________________________________________________

„Ако сакаме да го примиме благословот кој е ветен на послушните, 
мораме да бидеме попрецизни во празнувањето на саботата. Стравувам 
дека често патуваме на тој ден, иако тоа би можело да се избегне. Во 
склад со светлината која Господ ја дал во поглед на празнување на 
саботата, треба да бидеме многу повнимателни во поглед на патување 
со брод или воз тој ден. Во тие работи треба да даваме добар пример 
на своите деца и на младината. Можеби ќе биде потребно да се па тува 
во сабота за на црквите на кои им е потребна нашата помош да им се 
однесе веста која според Божја волја треба да ја слушнат; но секогаш 
кога тоа е можно, треба порано или некој друг ден да се набават билети 
и да се извршат сите неопходни подготовки. Ако поаѓаме на некој подолг 
пат, треба да преземеме сè што е во наша моќ да го планираме своето 
патување така што на определеното место нема да стигнеме во сабота.

Кога сме принудени да патуваме во сабота, да настојуваме да го 
избегнуваме друштвото на оние кои би го привлекле нашето внимание 
на земни работи. Нашите мисли треба постојано да бидат насочени 
кон Бога и треба да општиме со Него. Секаде каде што ќе ни се укаже 
можност, треба да им зборуваме на другите за вистината. Мораме 
секогаш да бидеме подготвени да им помогнеме на оние на кои им е 
потребна помош и да ги олесниме страдањата на оние кои се во неволја. 
Бог сака во такви случаи да ги користиме знаењето и мудроста кои Тој 
ни ги подарил. Но не треба да зборуваме за деловни работи, ниту да се 
впуштаме во обични, световни разговори. Бог бара од нас секогаш и на 
секое место со славењето на саботата да ја докажеме нашата верност 
кон Него.“ – 6 Сведоштво, 359,360.

в. Што е со нашите зборови и мисли? Исаија 58:13.
„Бог бара не само во сабота да не извршуваме никаква физичка работа 

туку и да го научиме својот дух да мисли само за светите прашања. Да се 
зборува за земските работи всушност значи да се крши четвртата заповед, 
а истото тоа важи и за водењето на лесни и безначајни разговори. Ако 
зборуваме за сè што ќе ни дојде на ум, тогаш тоа се празни зборови. 
Секое скршнување од вистинскиот пат одведува во ропство и навлекува 
осуда.“ – 2 Сведоштво, 702.

Среда           21. јуни

4. НАШИОТ МИЛОСТИВ СОЗДАТЕЛ
а. Колку е важно богослужението во саботниот ден? Што е 

поврзано со богослужението? Левитска 23:3; Дела 15:21; Лука 
14:6.

б. Во што треба да бидеме вклучени, особено сега — и зошто? 
Евреите 10:24,25.

„Оние што не чувствуваат потреба за заедништво и средба во 
собранието со светите, и драгоцено уверување дека таму ќе се 
состанеме со Господа, покажуваат колку малку ја ценат помошта 
што Господ им ја обезбедил“. – The SDA Bible Commentary [E. G. White 
Comments], vol. 7, p. 934.

в. Дали помагањето на оние што страдаат се смета за световна 
работа или тоа е во согласност со богослужението? Матеј 
12:10-13.

„Секогаш ќе има должности што треба да се извршат во сабота 
за олеснување на страдањето на човечкиот род. Ова е правилно и 
е во согласност со законот на Оној што вели: ‘Милост сакам, а не 
жртва’. Но, постои опасност луѓето да станат безгрижни во однос 
на ова прашање и да започнат да го прават она што не е навистина 
неопходно да се направи во сабота“. – Medical Ministry, p. 50.

г. Зошто Исус избрал да лекува во сабота? Јован 5:5-9.

„(Исус) дошол да ја ослободи саботата од тешките прописи поради 
кои, наместо благослов, се претворила во проклетство.

Од таа причина ја избрал саботата да го изврши делото на 
исцелување во Витезда. Можел да го исцели болниот во кој било друг 
ден во седмицата или едноставно можел да го исцели не кажувајќи му 
да ја носи својата постела. Меѓутоа, тоа не би му ја пружило можноста 
што ја посакувал. Секоја постапка на Христовиот живот на Земјата се 
засновал на некоја одредена цел. Сѐ што направил Тој било значајно 
само по себе и по својата поучност. Меѓу страдалниците во бањата 
го избрал најтешкиот болен на него да ја манифестира Својата моќ 
на исцелување и му кажал на тој човек да ја носи својата постела низ 
градот, за да го објави големото дело, кое било извршено над него. 
На тој начин ќе се поттикне прашањето за тоа што според законот 
може да се прави во саботен ден и ќе му го отвори патот да ги осуди 
еврејските ограничувања во врска со Господовиот ден и да ги прогласи 
нивните традиции за неважечки“. – Копнежот на вековите, 206.



Библиски лекции, Април - Јуни 2023 71

Четврток            22. јуни

5. ПОУКИ ОД ПРИРОДАТА
а. Објаснете уште еден суштински важен аспект од празнувањето 

на саботата. Излез 20:11; Римјаните 1:20; Дела 16:13.
_______________________________________________________________________
_______________________________________________________________________

„Саботната школа и богослужението заземаат само еден дел од 
саботниот ден. Оној друг дел кој му преостанува на семејството може 
да се направи најсвет и најдрагоцен од сите часови од саботата. 
Поголемиот дел од ова време родителите треба да го поминат со своите 
деца. Во многу семејства малите деца се препуштени сами на себе да 
се забавуваат како знаат и умеат. Препуштени на себе, децата набргу 
стануваат немирни, почнуваат да си играат или прават некои бељи. Така 
саботата за нив го губи своето свето значење. 

Кога времето е убаво, родителите треба да излезат со децата во 
поле или во шума. Сред убавините на природата, раскажувајте им за 
причините за воспоставување на саботата. Опишете им го големото 
Божје дело на создавање. Кажете им дека земјата била света и прекрасна 
кога излегла од Неговите раце. Секој цвет, секоја грмушка и се кое дрво 
одговарало на намерата на својот Творец. Сè на што застанува окото 
било прекрасно и го исполнувало умот со мисли за Божјата љубов. Секој 
звук бил музика во хармонија со Божјиот глас. Покажете им дека гревот 
го расипал тоа Божје дело и дека трњето и плевелот, жалоста, болката 
и смртта се последица на непокорноста кон Бога. По кажете им како 
земјата, иако расипана од проклетството на гревот, сè уште ја открива 
Божјата добрина... 

Зборувајте им за патот на спасение... Повторувајте им ја прекрасната 
историја за Витлеем. Прикажете им го на децата Исуса како дете кое 
било послушно на своите родители, како верно и вредно момче кое 
помагало во издржувањето на своето семејство. На тој начин можете да 
ги поучите дека Спасителот ги познава сите младешки тешкотии, неволји 
и искушенија, како и нивните надежи и радости и дека може да им ја 
укаже Својата наклонетост и помош“. – 6 Сведоштво, 358,359.

Петок                 23. јуни

 ЛИЧЕН ПРЕГЛЕД НА ПРАШАЊАТА

1. Како претераната работа во текот на седмицата може да ме наведе да ја 
прекршам саботата?

2. Зошто мораме да прекинеме со секоја работа пред заоѓањето на сонцето 
во петок, дури и ако не сме ја завршиле? 

3. Како можам да ги подобрам моите навики во поглед на патување во 
сабота?

4. Објаснете ја рамнотежата помеѓу празнувањето на саботата и помагањето 
на болните?

5. Што можеме ние како родители да направиме за да им помогнеме на 

БОГОСЛУЖБА ВО СЕМЕЈСТВОТО 

 
 

Април - 2023. 
 

 
 
 
 

 
 

1. Сабота Откр. 2:26-29. Сонцето заоѓа во 18 58 
2. Недела Созд. 44:18-34. Гол. Борба 209. Ер. 31:35-37. 
3. Понеделник Созд. 45:4-8. Гол. Борба 210. 1 Кор. 10:11,12. 
4. Вторник Созд. 45:9-13. Гол. Борба 212. Ер. 31:33,34. 
5. Среда Пс. 105:23-25. Гол. Борба 213. Ис. 4:4,5. 
6. Четврток Созд. 46:1-4. Гол. Борба 214. Ис. 1:25-27. 
7. Петок Созд. 46:26-30. Сонцето заоѓа во 19 04 
8. Сабота Псалм 18:25-32. Сонцето заоѓа во 19 05 
9. Недела Созд. 47:7-10. Гол. Борба 215. Евр. 12:25-29. 

10. Понеделник Созд. 47:28-31. Гол. Борба 216. Созд. 32:28-30. 
11. Вторник Созд. 49:8-10. Гол. Борба 217. 2 Сол. 2:8-11. 
12. Среда Броеви 24:15-17. Гол. Борба 218. Созд. 22:7,8. 
13. Четврток Созд. 50:22-26. Гол. Борба 219. Ефес. 1:5-7. 
14. Петок Излез 2:10-14. Сонцето заоѓа во 19 12 
15. Сабота Псалм 18:35,36. Сонцето заоѓа во 19 13 
16. Недела Дела 7:22-28. Гол. Борба 220. Јован 3:1-3. 
17. Понеделник Излез 3:1-6. Гол. Борба 221. Откр. 3:7,8. 
18. Вторник Излез 3:7-12. Гол. Борба 222. Ис. 53:3-5. 
19. Среда Евр. 11:23-26. Гол. Борба 223. Ис. 53:6-8. 
20. Четврток Дела 7:29-33. Гол. Борба 224. Ис. 53:9,10. 
21. Петок Излез 4:10-12. Сонцето заоѓа во 19 20 
22. Сабота Псалм 22:2-11. Сонцето заоѓа во 19 21 
23. Недела Исаија 6:5-8. Гол. Борба 226. Пс. 53:11,12. 
24. Понеделник Излез 4:13-16. Гол. Борба 227. Матеј 6:31-33. 
25. Вторник Излез 4:27-31. Гол. Борба 228. Авак. 3:17,18. 
26. Среда Дела 7:33-37. Гол. Борба 229. Јован 16:33. 
27. Четврток Излез 6:1-5. Гол. Борба 230. Ис. 50:7-10. 
28. Петок Излез 6:6-9. Сонцето заоѓа во 19 28 
29. Сабота Псалм 23. Сонцето заоѓа во 19 29 
30. Недела Псалм 16:1-8. Гол. Борба 231. Колос. 3:1-10. 

 
 

Дат. Ден Утринска 
молитва 

Вечерна 
молитва 

За оние кои 
немаат свед. 

Мај - 2023. 
 
 

 
 

Дат. Ден Утринска 
молитва 

Вечерна 
молитва 

За оние кои 
немаат свед. 

 
 

 

1. Понеделник Откр. 3:19-22. Гол. Борба 232. Пс. 119:14-16. 
2. Вторник Откр. 16:17-21. Гол. Борба 233. Псалм 17:2-5. 
3. Среда Излез 7:17-21. Гол. Борба 234. Евреите 11:6. 
4. Четврток Откр. 16:1-6. Гол. Борба 235. Мар. 14:33-38. 
5. Петок Пс. 105:27-35. Сонцето заоѓа во 19 36 
6. Сабота Пс. 26:2-8. Сонцето заоѓа во 19 37 
7. Недела Излез 12:3-10. Гол. Борба 237. Пс. 50:14,15. 
8. Понеделник Излез 12:11-14. Гол. Борба 238. Даниел 4:17. 
9. Вторник Излез 12:21-24. Гол. Борба 239. Јаков 4:7-10. 

10. Среда Евр. 9:11-14. Гол. Борба 240. Изреки 18:10. 
11. Четврток Излез 12:40-43. Гол. Борба 241. Откр. 5:11-13. 
12. Петок Излез 14:13-20. Сонцето заоѓа во 19 43 
13. Сабота Псалм 27:1-6. Сонцето заоѓа во 19 44 
14. Недела Пс. 105:37-45. Гол. Борба 243. Исаија 40:1-5. 
15. Понеделник Излез 15:1-7. Гол. Борба 244. 2 Кор. 10:4,5.  
16. Вторник Излез 15:8-13. Гол. Борба 245. Матеј 11:11-14. 
17. Среда Излез 15:14-18. Гол. Борба 247. 1 Јов. 4:7-9. 
18. Четврток Излез 15:23-27. Гол. Борба 248. Јован 1:14-16. 
19. Петок Излез 17:1-4. Сонцето заоѓа во 19 50 
20. Сабота Псалм 28:6-9. Сонцето заоѓа во 19 51 
21. Недела 1 Кор. 10:1-5. Гол. Борба 249. Јован 1:19-23. 
22. Понеделник Излез 17:10-16. Гол. Борба 250. Јован 1:25-29. 
23. Вторник 1 Сам. 15:1-3. Гол. Борба 251. Јован 1:30-34. 
24. Среда Излез 19:9-14. Гол. Борба 252. Јован 1:35-39. 
25. Четврток Излез 19:16-20. Гол. Борба 253. Јован 1:40-42. 
26. Петок Излез 20:18-21. Сонцето заоѓа во 19 57 
27. Сабота Псалм 30:1-7. Сонцето заоѓа во 19 58 
28. Недела Евр. 12:18-21. Гол. Борба 254. Јован 1:47-49. 
29. Понеделник Излез 23:20-23. Гол. Борба 255. Јован 1:50,51. 
30. Вторник Излез 24:6-10. Гол. Борба 256. Езек. 34:26-28. 
31. Среда Откр. 2:10,11. Гол. Борба 257. 2 Петр. 1:3-8. 

Јуни – 2023. 

 
 
 
 
 
 
 
 

Дат. Ден Утринска 
молитва 

Вечерна 
молитва 

За оние кои 
немаат свед. 

 
1 Четврток Псалм 126. Гол. Борба 258. Јован 2:7-9. 
2. Петок Пс. 106:19-23. Сонцето заоѓа во 20 02 
3. Сабота Пс. 31:19-24. Сонцето заоѓа во 20 03 
4. Недела Излез 32:17-21. Гол. Борба 259. Јован 2:9-11. 
5. Понеделник Дела 7:39-43. Гол. Борба 260. Псалм 69:6-9. 
6. Вторник Излез 33:11-15. Гол. Борба 261. Малах. 3:1-3. 
7. Среда Излез 33:18-23. Гол. Борба 263. 1 Кор. 3:16,17. 
8. Четврток Излез 34:5-10. Гол. Борба 264. 1 Кор. 6:19,20.  
9. Петок Излез 34:27-30. Сонцето заоѓа во 20 07 

10. Сабота Псалм 32:1-8. Сонцето заоѓа во 20 08 
11. Недела Лев. 23:23-30. Гол. Борба 265. Михеј 7:18-20. 
12. Понеделник Јоил 2:15-19. Гол. Борба 266. Ефес. 2:19-22. 
13. Вторник Лев. 26:3-6. Гол. Борба 267. Кол. 1:26-28. 
14. Среда Амос 9:13-15. Гол. Борба 268. Кол. 1:14-16. 
15. Четврток Броеви 12:3-8. Гол. Борба 270. Зах. 6:12,13. 
16. Петок Евреите 3:1-6. Сонцето заоѓа во 20 10 
17. Сабота Псалм 33:1-5. Сонцето заоѓа во 20 11 
18. Недела Бр. 14:18-23. Гол. Борба 271. Евр. 12:22-24. 
19. Понеделник Бр. 16:44-48. Гол. Борба 272. Евр. 9:11,12. 
20. Вторник Откр. 8:1-5. Гол. Борба 273. Евр. 7:25-27. 
21. Среда Бр. 20:7-12. Гол. Борба 274. Евр. 4:14-16. 
22. Четврток Пс. 106:32-36. Гол. Борба 275. Евр. 2:17,18. 
23. Петок Броеви 21:6-9. Сонцето заоѓа во 20 12 
24. Сабота Пс. 33:12-22. Сонцето заоѓа во 20 12 
25. Недела Јован 3:14-17. Гол. Борба 276. Јован 3:1-3. 
26. Понеделник Бр. 23:5-10. Гол. Борба 278. Јован 3:5-7. 
27. Вторник Бр. 23:18-23. Гол. Борба 279. Јован 3:8-12. 
28. Среда Бр. 24:15-17. Гол. Борба 280. Јован 3:14-16. 
29. Четврток Матеј 2:1-6. Гол. Борба 281. Јован 3:17-19. 
30. Петок Откр. 2:16,17. Сонцето заоѓа во 20 12 

1. април  
Дар во првата 
сабота за црквата 
во Порт Морезби, 
Папуа Нова 
Гвинеја
(страна 4)

6. мај  
Дар во првата 
сабота 
за светските 
мисии
(страна 30)

 

3. јуни 
Дар во првата 
сабота за црквата 
во Хосана, 
Етиопија
(страна 51)

Доброволен дар во 
првата сабота


